
Ідэя правоў чалавека пачынаецца ад ўспрымання годнасці як неад'емнага права, якое 

належыць ад нараджэння кожнаму мужчыне, жанчыне і дзіцяці. Поступ у забеспячэнні 

правоў чалавека пачынаецца з фактаў. І на працягу апошніх 34 гадоў Злучаныя Штаты 

рыхтуюць справаздачы аб захаванні правоў чалавека ў краінах свету – крыніцы самай 

падрабязнай інфармацыі пра сітуацыю з правамі чалавека ва ўсім свеце. 

Гэтыя справаздачы - надзвычай важны інструмент для актывістаў, якія мужна абараняюць 

правы чалавека ў супольнасцях па ўсім свеце, для журналістаў і навукоўцаў, якія 

адсочваюць парушэнні правоў чалавека і публікуюць інфармацыю пра тых, хто 

намагаецца абараніць неабароненых, і для ўрадаў, у тым ліку і для нашага, што 

выпрацоўваюць стратэгіі забеспячэння правоў большай колькасці асобаў у большай 

колькасці месцаў. 

Прынцып, згодна з якім усе людзі маюць аднолькавую каштоўнасць, - простая і 

відавочная ісціна. Аднак зрабіць так, каб кожны чалавек у свеце карыстаўся сваімі 

неа'емнымі правамі, - гэта велізарны практычны выклік. Каб распрацаваць эфектыўную 

палітыку абароны правоў чалавека, нам патрэбная якасная ацэнка сітуацыі ў тых месцах, 

дзе мы хочам быць карыснымі. Мы маем патрэбу ў глыбокім, стратэгічным разуменні 

таго, як дэмакратычнае кіраванне і эканамічнае развіццѐ спрыяюць стварэнню ўмоў для 

забеспячэння правоў чалавека. Мы павінны ўсвядоміць, што дэмакратыя, ва ўмовах якой 

правы забяспечваюцца, і развіццѐ, ва ўмовах якога правы захоўваюцца, 

узаемадапаўняльныя. І для ажыццяўлення нашай палітыкі нам патрэбныя належныя 

інструменты і добрыя партнѐры. 

Правы чалавека адвечныя, але менавіта "тут і цяпер" мы павінны прыкладаць намаганні, 

каб іх абараніць. Мы знаходзімся ва ўмовах, калі ўсѐ большая колькасць урадаў уводзяць 

новыя абмежаванні ў дачыненні да няўрадавых арганізацый, якія займаюцца пытаннямі 

абароны правоў чалавека і забеспячэння падсправаздачнасці, абмежаванні, што нявечаць 

гэтыя арганізацыі. Новыя тэхналогіі выкарыстоўваюць і прыгнятальнікі, і тыя, хто 

намагаецца выкрыць няўдачы і маладушнасць прыгнятальнікаў. І такія глабальныя 

выклікі нашага часу, як харчовая бяспека і змяненне клімату, пандэміі, эканамічныя 

крызісы і гвалтоўны экстрэмізм, сѐння ўплываюць на захаванне правоў чалавека і 

вызначаюць глабальны палітычны кантэкст, у якім мы павінны зябяспечваць правы 

чалавека ў доўгатэрміновай перспектыве. 

Правы чалавека ўніверсальныя, але досвед карыстання імі лакальны. Менавіта таму мы 

маем намер прымяняць аднолькавыя крытэры ў дачыненні да ўсіх, у тым ліку да сябе. І 

вось чаму мы памятаем, што правы чалавека пачынаюцца, як сказала Элеанора Рузвельт, 

"у невялікіх мястэчках каля дома". Калі мы працуем дзеля забеспячэння правоў чалавека, 

мы працуем, каб абараніць досвед чалавечага жыцця, якое напаўняе існаванне сэнсам, каб 

забяспечыць магчымасці для кожнага чалавека зрэалізаваць сваѐ Богам дараванае 

пакліканне. Пакліканне кожнага чалавека да навучання, адкрыцця свету для сябе і сябе 

для свету, свабоднага і супольнага стасавання з іншымі людзьмі, да пабудовы сваѐй 

супольнасці і свайго грамадства такім чынам, каб кожны знаходзіў шлях да 

самарэалізацыі і самастойнасці і дзяліў з любімымі людзьмі радасці і няшчасці жыцця, 

смех і слѐзы.  

Справаздачы, прадстаўленыя сѐння, паказваюць, дзе мы знаходзімся. Яны забяспечваюць 

фактычную аснову, на якую будуць абапірацца Злучаныя Штаты пры выпрацоўцы 

дыпламатычнай, эканамічнай і стратэгічнай палітыкі ў дачыненні да іншых краінаў у 

гэтым годзе. Гэтыя справаздачы існуюць не для таго, каб перадвызначаць палітычныя 

рашэнні, але для ўсіх службоўцаў амерыканскага ўраду, што адказваюць за іх выпрацоўку, 

яны ѐсць крыніцай істотных дадзеных. Я ўспрымаю гэтыя справаздачы не як самамэту, а 

як важны інструмент выпрацоўкі Злучанымі Штатамі практычнай і эфектыўнай стратэгіі 

абароны правоў чалавека. Я лічу гэты працэс надзвычай важным.  

Адвечныя прынцыпы, замацаваныя ва Ўсеагульнай дэкларацыі правоў чалавека - гэта 

палярная зорка, што вядзе нас па дарозе да такога свету, у якім мы хочам жыць, свету, у 

якім мір, па словах прэзідэнта Абамы, трымаецца на "неад'емных правах і годнасці 

кожнага чалавека". Ведаючы факты і маючы выразныя мэты ў нашых сэрцах і галовах, мы 

зноў абяцаем працягваць напружаную працу, каб зрабіць правы чалавека рэальнасцю 

чалавецтва. 

Хілары Клінтан 

Дзяржаўны сакратар 

Беларусь - рэспубліка з насельніцтвам 9,5 мільѐна чалавек. Прэзідэнта, які ѐсць главой 

дзяржавы, абіраюць праз наўпроставае галасаванне; дзвюхпалатны парламент - 

Нацыянальны сход - складаецца з Палаты прадстаўнікоў (ніжняя палата) і Савета 

Рэспублікі (верхняй палаты). Прэм'ер-міністр прызначаецца прэзідэнтам і намінальна 

ўзначальвае ўрад. Аднак насамрэч паўнамоцтвы сканцэнтраваныя ў руках прэзідэнта. З 

моманту свайго абрання прэзідэнтам у 1994 годзе Аляксандр Лукашэнка ўзмацняў сваю 

ўладу над усімі інстытутамі і скасоўваў вяршэнства права праз выкарыстанне 

аўтарытарных сродкаў, маніпуляванне выбарамі ды адвольныя дэкрэты.  З таго часу 

прэзідэнцкія выбары не былі свабоднымі і справядлівымі, а парламенцкія выбары, што 

прайшлі ў верасні 2008 года, не адпавядалі міжнародным стандартам. Цывільныя ўлады ў 

цэлым эфектыўна кантралявалі службы бяспекі, аднак супрацоўнікі службаў бяспекі па-

ранейшаму здзяйснялі шматлікія парушэнні правоў чалавека. 

Ступень захавання ўладамі правоў чалавека заставалася вельмі нізкай: урад па-ранейшаму 

часта здзяйсняў сур‟ѐзныя парушэнні.  

Права грамадзян мяняць свой ўрад было жорстка абмежавана. Урад не раскрыў палітычна 

матываваныя знікненні людзей, што адбыліся ў мінулыя гады. 

Умовы ўтрымання ў турмах заставаліся надзвычай кепскімі, і па-ранейшаму паступалі 

сведчанні пра злоўжыванні ў адносінах да зняволеных і затрыманых. Таксама па-

ранейшаму адбываліся адвольныя арышты, затрыманні і пазбаўленне грамадзян волі па 

палітычных матывах, за крытыку на адрас службовых асобаў або за ўдзел у 

дэманстрацыях. Судовая галіна не была незалежнай, звычайна вынікі судовых разглядаў 

былі перадвызначаныя; многія суды праводзіліся за закрытымі дзвярыма. 

Урад яшчэ больш абмежаваў грамадзянскія свабоды, у тым ліку свабоды прэсы, 

выказвання, сходаў, асацыяцый і веравызнання, а таксама працягваў 

практыку прымусовага палітычна матываванага прызыву ў войска лідэраў апазыцыйнай 

моладзі. Урад канфіскоўваў друкаваныя матэрыялы ў актывістаў грамадзянскай 

супольнасці і абмежаваў распаўсюд некалькіх незалежных сродкаў масавай інфармацыі. 

Службы дзяржаўнай бяспекі прымянялі празмерную сілу пры разгоне мірных 

дэманстрантаў. Па-ранейшаму існавала праблема карупцыі. Недзяржаўныя арганізацыі 

(НДА) і палітычныя партыі былі аб'ектамі злоўжыванняў; іх штрафавалі і пераследавалі ў 

судовым парадку. Рэлігійных лідэраў штрафавалі ці  дэпартавалі за правядзенне 

набажэнстваў; цэрквы зноў станавіліся аб'ектамі пераследу з боку ўладаў. Гандаль 

людзьмі, як і раней, быў значнай праблемай, хаця ў барацьбе з ім быў дасягнуты пэўны 

прагрэс. Існавала дыскрымінацыя ў дачыненні да цыган, этнічных і сэксуальных 

меншасцяў, а таксама супраць выкарыстання беларускай мовы.  

Улады рабілі захады супраць незалежных прафсаюзаў і звальнялі іх сябраў, жорстка 

абмяжоўваючы магчымасці працоўных ствараць незалежныя прафсаюзы і далучацца да іх, 

самаарганізоўвацца і калектыўна весці перамовы. 

.  

Забеспячэнне правоў чалавека 
  

Раздзел 1: Забеспячэнне недатыкальнасці асобы, у тым ліку абарона ад: 

  

а) адвольнага або пазазаконнага пазбаўлення жыцця  

На працягу года не паступала звестак пра здзяйсненне ўладамі або па іх даручэнні 

адвольных або пазазаконных забойстваў. 

  

б) знікненняў  

Звестак пра знікненні па палітычных ці іншых матывах на працягу года не паступала.  

Не менш як тры разы на працягу года актывісты паведамлялі пра тое, што  

супрацоўнікі службаў бяспекі ў цывільным хапалі сябраў грамадзянскай супольнасці і 

палітычнай апазіцыі на вуліцах Мінска, вывозілі за межы горада і пакідалі іх у лесе на 

адлегласці міль ад горада. У снежні 2008 года супрацоўнікі службаў бяспекі ў цывільным 

схапілі на вуліцы Артура Фінькевіча, лідэра апазіцыйнай групы "Маладая Беларусь", збілі 

яго і пакінулі ў лесе паблізу Ракава, на адлегласці прыблізна 25 міль на захад ад Мінска. 

27 лістапада актывіста апазіцыі Уладзіміра Лемеша запхнулі ў аўтамабіль, надзелі на яго 

кайданкі і высадзілі ў лесе ў 10 мілях ад Мінска. 5 снежня ў Мінску супрацоўнікі службаў 

бяспекі схапілі лідэра апазіцыйнай моладзевай арганізацыі Змітра Дашкевіча недалѐка ад 

дома, адвезлі ў лес на адлегласць каля 40 міль на поўнач ад Мінска і высадзілі з машыны. 

На наступны дзень у Мінску супрацоўнікі службаў бяспекі схапілі Яўгена Афнагеля, 

каардынатара грамадскага руху "Еўрапейская Беларусь", і пакінулі яго за межамі горада.  

У 2006 годзе ўлады прыпынілі расследаванне знікнення і меркаванага забойства 

журналіста Змітра Завадзкага, якое адбылося ў 2000 годзе. Нягледзячы на наяўнасць 

дадзеных пра дачыненне ўраду да гэтых выпадкаў, улады па-ранейшаму адмаўлялі, што 

маюць якую-кольвек датычнасць да гэтых знікненняў. 

Генеральны пракурор зноў падоўжыў тэрмін 10-гадовага расследавання па факце 

знікнення ў 1999 годзе былога міністра ўнутраных спраў і лідэра апазіцыі Юрыя 

Захаранкі. Не атрымалі развіцця расследаванні па фактах знікненняў у 1999 годзе 

актывіста апазіцыі Віктара Ганчара і бізнэсоўца Анатоля Красоўскага. 

 

в) катаванняў ды іншых спосабаў жорсткага, бесчалавечнага і прыніжальнага 

абыходжання і пакарання  

Закон забараняе такую практыку, аднак Камітэт дзяржаўнай бяспекі Беларусі (КДБ), 

АМАП і іншыя службы бяспекі па-ранейшаму рэгулярна збівалі затрыманых і 

дэманстрантаў. Падчас арыштаў і ўтрымання пад вартай міліцыянты збівалі грамадзян за 

арганізацыю ці ўдзел у дэманстрацыях і іншай апазіцыйнай дзейнасці. 

14 лютага ў цэнтры Мінска міліцыя спецыяльнага прызначэння выкарыстала сілу пры 

разгоне мірнай дэманстрацыі, у якой прымалі ўдзел каля 100 моладзевых актывістаў 

палітычнай апазіцыі; міліцыянты збілі лідэра "Маладога фронту" Змітра Дашкевіча і 

сябраў арганізацыі Мікалая Дземідзенку і Паўла Кур'яновіча. 16 лютага ў Мінску 

міліцыянты жорстка разагналі ўдзельнікаў акцыі, прысвечанай Дню салідарнасці,  і збілі 

шэраг актывістаў апазіцыі, у выніку чаго ім давялося звяртацца па медыцынскую 



дапамогу ў сувязі з атрыманымі траўмамі, у тым ліку парэзамі ды гематомамі. У той жа 

дзень АМАП разагнаў апазіцыйных актывістаў-удзельнікаў супольнай малітвы каля 

былога кляштара бернардынаў. 

16 ліпеня ў розных гарадах краіны міліцыя разагнала некалькі масавых акцый, 

прысвечаных Дню салідарнасці. У Мінску міліцыянты затрымаліі і збілі ў міліцэйскім 

аўтобусе каля дзесяці актывістаў грамадзянскай кампаніі "Еўрапейская Беларусь". 

Паводле слоў лідэра "Маладой Беларусі" Артура Фінькевіча і моладзевага актывіста 

Андрэя Кіма, з імі жорстка абыходзіліся ў аддзяленні міліцыі. 

9 верасня  ў Мінску сябры апазіцыі правялі акцыю пратэсту супраць расейска-беларускіх 

ваенных вучэнняў, якія праходзілі ў той час; міліцыянты ўжылі сілу пры разгоне акцыі 

пратэсту. Паводле слоў актывіста грамадзянскай кампаніі "Еўрапейская Беларусь" Змітра 

Бародкі, супрацоўнікі праваахоўных органаў пашкодзілі яму нос. На наступны дзень на 

працягу чатырох гадзін міліцыянты трымалі ў пастарунку 17 актывістаў апазіцыі; паводле 

паведамленняў, падчас утрымання пад вартай супрацоўнікі праваахоўных органаў 

дазвалялі сабе пагражаць затрыманым, зневажаць іх і ўжываць у дачыненні да іх фізічную 

сілу. Таксама міліцыянты адмовілі затрыманым у доступе да медыцынскай дапамогі. 

У верасні 2008 года Міжнародная федэрацыя правоў чалавека (МФПЧ) разам з беларускім 

праваабарончым НДА "Вясна" выпусцілі супольную справаздачу "Умовы ўтрымання пад 

вартай у Беларусі", складзеную на падставе сумоўяў, праведзеных з больш як 30 асобамі. 

Паводле справаздачы, была атрыманая “значная колькасць сведчанняў" пра катаванні і 

кепскае абыходжанне з падазраванымі падчас крымінальных і адміністрацыйных 

расследаванняў.  

У войску па-ранейшаму назіралася дзедаўшчына - збіццѐ і прымяненне іншых гвалтоўных 

фізічных і псіхалагічных захадаў у дачыненні да нядаўніх прызыўнікоў, аднак сітуацыя ў 

некаторай ступені палепшылася ў сувязі з тым, што ўлады ўзмацнілі захады, скіраваныя 

на крымінальны пераслед такіх дзеянняў. Напрыклад, 11 снежня ў Мінску ваенны суд 

асудзіў восем былых салдат тэрміновай службы на тэрміны ад двух гадоў хатняга арышту 

да васьмі гадоў пазбаўлення волі за злоўжыванні, дапушчаныя імі ў вайсковай частцы ў 

дачыненні да 10 салдат у перыяд са жніўня 2008 года па красавік. 7 красавіка адзін з 

салдат быў збіты да смерці. 

 

Умовы ўтрымання ў турмах і ізалятарах 

  

Умовы ўтрымання ў турмах і ізалятарах па-ранейшаму былі жорсткія і неслі пагрозу 

жыццю і здароўю. Не хапала ежы ды лекаў, цѐплага адзення і пасцельнай бялізны. 

Вентыляцыя ў камерах і агульны санітарны стан былі кепскія. У выніку гэтага шырокае 

распаўсюджанне мелі туберкулѐз, запаленне лѐгкіх ды іншыя інфекцыйныя захворванні.  

9 верасня Праграма развіцця ААН паведаміла, што ніводная з турмаў краіны поўнасцю не 

выконвае патрабаванні Сусветнай арганізацыі аховы здароўя, скіраваныя на барацьбу з 

туберкулѐзам, і выказала заклапочанасць з нагоды сэксуальнага і іншых відаў пераследу і 

гвалту ў турмах. 

У сваѐй справаздачы МФПЧ і “Вясна” зрабілі выснову, што ўмовы ўтрымання ў турмах 

краіны “скрайне незадавальняючыя аж да праяваў бесчалавечнага абыходжання”. Сярод 

тых, з кім праводзілі сумоўі падчас падрыхтоўкі справаздачы, - былыя зняволеныя і 

затрыманыя, сваякі зняволеных, адвакаты, сябры НДА і былы суддзя. Нягледзячы на 

шматлікія звароты да міністэрстваў унутраных спраў і юстыцыі, прадстаўнікі ўладаў не 

пагадзіліся сустрэцца з прадстаўнікамі МФПЧ і не дазволілі ім наведаць месцы ўтрымання 

зняволеных.  

Паводле справаздачы Беларускага Хельсінкскага Камітэта (БХК) за 2008 год, улады 

працягвалі ізаляваць зняволеных, асабліва зняволеных з ВІЧ/СНІД і замежных грамадзян, 

а таксама абмяжоўвалі ці не дазвалялі карыстацца шэрагам правоў, у тым ліку правам 

абскарджваць прысуд, выказваць свае палітычныя і грамадзянскія перакананні, галасаваць 



і атрымліваць інфармацыю ад сваіх сем'яў. Адміністрацыі турмаў адвольна пераследавалі 

зняволеных і прымянялі жорсткія меры пакарання за дробныя парушэнні "ўнутранага 

рэжыму". 

Былыя зняволеныя паведамлялі, што медыцынскія агляды адбываліся рэдка, што іх 

праводзілі недастаткова кваліфікаваныя медыцынскія работнікі і што вынікі аглядаў часта 

фабрыкавалі. Улады не былі здольныя забяспечыць умовы, неабходныя для належнай 

асабістай гігіены. Зняволеныя часта скардзіліся на кепскае харчаванне і нізкую якасць 

вопраткі і пасцельнай бялізны. Некаторыя з былых палітычных зняволеных паведамлялі, 

што ў дачыненні да іх прымянялі псіхалагічны ціск і часта змяшчалі ў камеру са 

злачынцамі, схільнымі да  гвалтоўных паводзінаў. Таксама яны паведамлялі, што ўлады не 

тлумачылі і не забяспечвалі іх правоў паводле закона. 

Сур‟ѐзнай была праблема перанаселенасці турмаў, следчых ізалятараў і ўстаноў адкрытага 

тыпу (для так званай “хіміі”). Асуджаныя на “хімію” (кшталт высылкі ў межах краіны) 

жылі ў турэмных бараках і былі абавязаныя працаваць у адпаведнасці са строгімі ўмовамі. 

Паводле закона, сям‟я і сябры маюць права прыносіць затрыманым ежу і сродкі гігіены і 

дасылаць зняволеным пасылкі поштай, але ў многіх выпадках улады не забяспечвалі 

выкананне гэтых палажэнняў закона.  

Паводле афіцыйных дадзеных, па стане на травень у краіне было 37 578 зняволеных, у 

тым ліку каля 1 200 непаўналетніх. 46 працэнтаў зняволеных адбывалі пакаранне за 

эканамічныя злачынствы, у тым ліку прысабечанне, махлярства, ухіленне ад выплаты 

падаткаў, крадзѐж, адмыванне грошай і незаконную прадпрымальніцкую дзейнасць. 

Зняволеныя, што скардзіліся на парушэнні сваіх правоў, часта сутыкаліся з прыніжэннямі, 

пагрозамі смерці, а таксама іншымі формамі пераследу. Некаторыя паведамлялі, што іх 

шантажуюць. Крыніцы сцвярджалі, што лѐс прашэнняў аб датэрміновым вызваленні часта 

залежаў ад таго, ці дадзены хабар персаналу турмы. Звычайна памер хабару вагаўся паміж 

430 000 і 646 000 беларускіх рублѐў (200 і 300 далярамі), але больш вядомых зняволеных 

часта прасілі заплаціць больш. 

На працягу года не было паведамленняў пра правядзенне незалежнай ацэнкі ўмоваў 

зняволення беларускімі ці міжнароднымі праваабарончымі арганізацыямі, незалежнымі 

сродкамі масавай інфармацыі ці Міжнародным камітэтам Чырвонага Крыжа. Аднак часам 

улады давалі замежным дыпламатам магчымасць наведаць палітычных ды іншых 

зняволеных у прысутнасці службовых асобаў пенітэнцыярнай установы. Напрыклад, 29 

траўня  глава офіса Арганізацыі па бяспецы і супрацоўніцтву ў Еўропе (АБСЕ) ў Мінску 

наведаў Мікалая Аўтуховіча ў сьледчым ізалятары. 

  

г) адвольнага арышту і затрымання 

 

Закон абмяжоўвае адвольныя затрыманні, аднак на практыцы ўлады не зважалі на гэтыя 

абмежаванні. Улады па-ранейшаму арыштоўвалі людзей па палітычных матывах і 

выкарыстоўвалі адміністрацыйныя захады для затрымання палітычных актывістаў да 

пачатку, падчас і пасля акцый пратэсту. 

  

Роля міліцыі і сілавых ведамстваў 

 

Міліцыя падпарадкаваная Міністэрству ўнутраных спраў, аднак КДБ і Служба бяспекі 

прэзідэнта таксама выконвалі функцыі міліцыі. Прэзідэнт мае права асабіста аддаваць 

загады ўсім сілавым структурам. Сярод міліцыянтаў была шырока распаўсюджаная 

дробная карупцыя. У 2008 годзе 103 міліцыянты былі асуджаныя за розныя злачынствы; у 

дачыненні да больш як 5000 улады прымянілі меры адміністрацыйнай адказнасці або 

дысцыплінарныя спагнанні. У перыяд са студзеня па травень колькасць злачынстваў, 

звязаных з карупцыяй, вырасла на 15,5 адсоткаў, а колькасць выпадкаў хабару, як 

паведамлялася, вырасла з 470 да 501. Сур‟ѐзнай праблемай заставалася беспакаранасць. 



Нягледзячы на тое, што грамадзяне маюць права паведамляць у пракуратуру пра 

парушэнні з боку міліцыі, улады часта не расследавалі злоўжыванні сілавых структур і не 

прыцягвалі парушальнікаў да адказнасці.  

 

Працэдуры арышту і абыходжанне з затрыманымі  

 

Міліцыянты часта арыштоўвалі і затрымлівалі асобаў, не маючы ордэра. Паводле закона, 

каб затрымаць чалавека больш як на тры гадзіны, міліцыя павінна звярнуцца ў 

пракуратуру па дазвол. Аднак на практыцы гэтыя працэдуры звычайна былі 

фармальнасцю. Утрымліваць пад вартай асобу, што падазраецца ў здзяйсненні 

злачынства, можна да 10 сутак без высоўвання афіцыйных абвінавачанняў і да 18 месяцаў 

пасля іх высоўвання. Закон дазваляе пракурорам і следчым працягваць тэрміны 

ўтрымання пад вартай без атрымання дазволу суддзі. Затрыманыя маюць права 

аспрэчваць у судзе законнасць свайго ўтрымання пад вартай, аднак на практыцы звароты 

падазраваных у суд па перагляд рашэння аб затрыманні часта ігнаравалі, затрыманых 

прымушалі адмаўляцца ад зваротаў у суд.  

Міліцыянты часта затрымлівалі людзей на некалькі гадзін нібыта з мэтай высвятлення 

асобы. Гэтую тактыку часта выкарыстоўвалі для затрымання сябраў апазіцыі і 

дэманстрантаў, для прадухілення распаўсюду ўлѐтак і газет або як падставу для спынення 

сустрэч, арганізаваных грамадзянскай супольнасцю. 

На працягу года шматлікіх асобаў, у тым ліку дзеячоў апазіцыі ды журналістаў 

незалежных СМІ, адвольна затрымлівалі і арыштоўвалі па прычынах, шырока прызнаных 

палітычна матываванымі.  

8 лютага ў Ваўкавыску АМАП правѐў узброеныя рэйды з мэтай арышту двух былых 

палітычных зняволеных і прадпрымальнікаў Мікалая Аўтуховіча і Юрыя Лявонава, а 

таксама іх партнѐра Уладзіміра Асіпенкі. 18 лютага ўлады абвінавацілі гэтых трох у 

наўмысным знішчэнні маѐмасці, падпале і незаконным захоўванні зброі. 23 чэрвеня 

супраць Аўтуховіча было высунутае дадатковае абвінавачанне ў тэрарызме. Кожныя тры 

месяцы следчыя працягвалі тэрмін раследавання, пакідаючы актывістаў пад вартай у 

чаканні суда, які па стане на канец года не быў прызначаны. У перыяд з красавіка па 

ліпень міліцыя затрымала яшчэ чатырох асобаў на 10 дзѐн і дапытала іх па справе 

Аўтуховіча. У пачатку верасня міліцыя змясціла Міхаіла Казлова ў следчы ізалятар у 

сувязі з тым, што ѐн нібыта не паведаміў пра планы Аўтуховіча здзейсніць тэрарыстычны 

напад. 8 жніўня міліцыя выпусціла Лявонава без прад'яўлення абвінавачванняў і 24 

верасня афіцыйна закрыла яго справу. 

Удзельнікам антыядзерных пратэстаў часта забаранялі праводзіць інфармацыйныя 

кампаніі. 26 красавіка суд пастанавіў арыштаваць маладога актывіста апазыцыі Яўгена 

Скрабца на адзін дзень за тое, што 25 красавіка ѐн распаўсюджваў матэрыялы. Міліцыя 

таксама арыштавала Ганну Бунько і Яўгена Рудога за распаўсюд матэрыялаў, але пазней 

іх вызвалілі без складання пратаколаў. 

5 траўня ўлады затрымалі на пяць гадзін, а затым выслалі з горада Брэста трох лідэраў 

Асацыяцыі малога бізнесу “Перспектыва”. Лідэры планавалі ўзначаліць акцыю пратэсту 

супраць забароны на продаж піва ў кіѐсках. 

Апазіцыйную моладзь нярэдка пераследавалі за арганізацыю сходаў і вывешванне 

растяжак палітычнага зместу. 17 красавіка ў Брэсце міліцыя змясціла да раніцы ў  

пастарунак пяцѐх удзельнікаў кампаніі “Еўрапейская Беларусь” і аштрафавала кожнага на 

70 000 рублѐў (25 даляраў) за арганізацыю акцыі з нагоды Дня салідарнасці. 30 чэрвеня  

міліцыя змясціла да раніцы ў  пастарунак удзельнікаў кампаніі “Еўрапейская Беларусь” 

Максіма Вінярскага і Уладзіміра Кумца; 1 ліпеня абодвух аштрафавалі на 350 000 рублѐў 

(125 даляраў) і вызвалілі. 24 чэрвеня іх калега Максім Сергіец быў аштрафаваны на 875 

000 рублѐў (305 даляраў) па аналагічных абвінавачваннях, а 14 верасня яго аштрафавалі 

на 700 000 рублѐў (250 даляраў) за ўдзел у акцыі пратэсту 9 верасня. 21 верасня  



Вінярскага зноў змясцілі пад варту на ноч і вызвалілі 22 верасня, аштрафаваўшы на 1 050 

000 рублѐў (375 даляраў).  

Улады працягвалі вядзенне спраў супраць 14 апазіцыйных моладзевых лідэраў, якія былі 

асуджаныя ці аштрафаваныя за ўдзел у акцыі пратэсту прадпрымальнікаў, што адбылася ў 

студзені 2008 года ў Мінску. У красавіку 2008 года суд прысудзіў Арцѐму Дубскаму, 

Аляксею Бондару, Міхаілу Крываву, Міхаілу Пашкевічу, Аляксандру Стральцову, 

Аляксандру Чарнышову і Таццяне Цішкевіч пакаранні ў выглядзе "абмежавання волі" на 

тэрміны да двух гадоў, а Андрэю Кіму пакаранне ў выглядзе пазбаўлення волі на 18 

месяцаў. Антона Койпіша і Уладзіміра Сяргеева аштрафавалі на суму 3 500 000 рублѐў 

(1600 даляраў) кожнага. У траўні 2008 года актывісты Павал Вінаградаў і Міхаіл Субач 

таксама былі асуджаныя на два гады "абмежавання волі" па тых жа абвінавачаннях, а 

непаўнагадовы Максім Дашук атрымаў 18-месячны тэрмін частковага хатняга арышту. У 

кастрычніку 2008 года міліцыя арыштавала Аляксандра Баразенку, калі той вярнуўся ў 

Беларусь, а ў снежні суд пастанавіў прымяніць у адносінах да яго частковы хатні арышт 

на адзін год. 13 лютага па прыбыцці Арцѐма Дубскага ў Беларусь міліцыя арыштавала яго 

за парушэнне умоў хатняга арышту, на які ѐн быў асуджаны раней. 15 красавіка ўлады 

выпусцілі Дубскага на свабоду да суда, а 7 ліпеня ѐн быў асуджаны на пазбаўленне волі на 

адзін год. 15 чэрвеня ў Мінску суд слухаў справу па факце парушэння непаўнагадовым 

Максімам Дашуком умоваў першапачатковага 18-месячнага частковага хатняга арышту; у 

выніку, 18-месячны тэрмін Дашука быў падоўжаны прыкладна на адзін месяц. 15 чэрвеня 

суд таксама змяніў прысуды Аляксандру Стральцову і Аляксандру Чарнышову, 

пастанавіўшы вылічваць з іх заробку 15 адсоткаў на карысць дзяржавы і забараніць ім 

выяжджаць за мяжу. Таццяна Цішкевіч, Аляксей Бондар і Міхаіл Крываў заставаліся за 

мяжой, і ім былі б прад'яўленыя абвінавачанні ў выпадку вяртання ў краіну. На працягу 

года ўлады амніставалі Аляксандра Стральцова, Аляксандра Баразенку, Міхаіла Субача, 

Міхаіла Пашкевіча і Паўла Вінаградава і ў жніўні 2008 года выпусцілі Андрэя Кіма з 

турмы паводле ўказа прэзідэнта. 

У ліпені 2008 года ўлады затрымалі больш як 15 актывістаў апазіцыі і праваабаронцаў у 

сувязі з выбухам у цэнтры Мінска, які адбыўся 4 ліпеня і ад якога пацярпелі 50 чалавек. 

Праз 10 дзѐн іх вызвалілі без прад'яўлення абвінавачанняў. “Вясна” выступіла з крытыкай 

арыштаў і абвінаваціла КДБ у выкарыстанні інцыдэнту як падставы для затрыманняў і 

допытаў актывістаў і для запалохвання іх сем'яў. Прадстаўнікі МУС не пагаджаліся 

пацвердзіць агульную колькасць затрыманых або вызваленых асоб. Па стане на канец 

года, расследаванне выбуху працягвалася, і міліцыя па-ранейшаму выклікала мясцовых 

жыхароў для абавязковага зняцця адбіткаў пальцаў. 

  

Амністыя 

  

5 траўня Лукашэнка падпісаў новы закон аб амністыі. Паводле дадзеных Міністэрства 

ўнутраных спраў, амністыя павінна была распаўсюджвацца прыкладна на 30 000 

асуджаных, з якіх 4 500 маглі быць вызваленыя. Па стане на 7 лістапада, 2 216 асуджаных 

былі вызваленыя з турмаў. Больш як 9 300 асобам скарацілі тэрміны пазбаўлення волі на 

адзін год, а пакаранні яшчэ 1000 чалавек былі змененыя на больш мяккія.   

  

д) адмовы ў справядлівым і адкрытым судовым разглядзе 

Канстытуцыя прадугледжвае існаванне незалежнай судовай галіны улады, аднак на 

практыцы урад не паважаў незалежнасць судовай сістэмы. Былі шырока распаўсюджаныя 

карупцыя, неэфектыўнасць і палітычнае ўмяшанне ў дзейнасць судовай сістэмы. 

Паступалі сведчанні пра тое, што пракуратура і суды асуджалі асобаў па ілжывых і 

палітычна матываваных абвінавачваннях і што выканаўчая і мясцовыя ўлады дыктавалі 

вынікі судовых разглядаў. 



Сістэма крымінальнага правасуддзя мае тры ўзроўні: раѐнныя суды, абласныя суды і 

Вярхоўны суд. Канстытуцыйны суд ўпаўнаважаны выносіць рашэнні па канстытуцыйных 

пытаннях і пытаннях канстытуцыйнасці законаў, аднак на практыцы ѐн быў 

падпарадкаваны выканаўчай уладзе. 

Прэзідэнт прызначае шэсць з 12 сябраў Канстытуцыйнага суда, у тым ліку старшыню, а 

таксама старшыняў Вярхоўнага суда і Вышэйшага гаспадарчага суда. Ён таксама мае 

права прызначаць і звальняць усіх раѐнных і вайсковых суддзяў. Забеспячэнне суддзяў 

жыллѐм залежала ад службовых асобаў выканаўчай улады. 

Дзейнасць пракуратур арганізаваная на раѐнным, абласным і рэспубліканскім узроўнях. 

Пракуроры падпарадкаваныя Генеральнаму пракурору, якога прызначае прэзідэнт, і 

выконваюць любую яго волю. Пракуроры не дзейнічаюць самастойна і не маюць 

паўнамоцтваў высоўваць абвінавачанні супраць прэзідэнта альбо сябраў яго 

адміністрацыі. 

У 2006 годзе Спецыяльны дакладчык ААН па Беларусі ахарактарызаваў паўнамоцтвы 

пракурораў як “празмерныя і незбалансаваныя” з-за таго, што пракуроры магуць 

працягваць тэрмін утрымання асобы пад вартай без дазволу суддзі. У справаздачы таксама 

адзначалася адсутнасць раўнавагі паўнамоцтваў пракуратуры і абароны. Адвакаты не 

маюць магчымасці знаѐміцца з матэрыяламі следства, прысутнічаць падчас следчых 

мерапрыемстваў, вывучаць доказы, сабраныя супраць падабаронных да таго часу, пакуль 

пракурор афіцыйна не перадасць справу ў суд. Адвакатам было цяжка аспрэчваць 

некаторыя доказы, таму што тэхнічная экспертыза кантралявалася пракуратурай. Паводле 

сведчанняў многіх адвакатаў, гэтая неадпаведнасць паўнамоцтваў узмацнілася ў пачатку 

года, асабліва ў адносінах да палітычна матываваных крымінальных і адміністрацыйных 

спраў. Колькасць выпадкаў, калі асобаў, супраць якіх былі высунутыя крымінальныя 

абвінавачанні, прызнавалі невінаватымі, была надзвычай малой. 

Паводле дэкрэта прэзідэнта, калегіі адвакатаў ѐсць незалежнымі, аднак насарэч яны па-

ранейшаму падпарадкоўваліся Міністэрству юстыцыі. Адвакаты павінны атрымліваць 

ліцэнзію Міністэрства юстыцыі і належаць да дзяржаўнай калегіі свайго рэгіѐна, і 

ліцэнзію неабходна аднаўляць кожныя пяць гадоў. Закон забараняе прыватную 

адвакацкую практыку, хаця прыватныя юрыдычныя кампаніі могуць прадастаўляць 

юрыдычную дапамогу і даваць парады прыватным кампаніям, а таксама прадстаўляць іх 

інтарэсы ў гаспадарчых судах. У адрозненне ад папярэдніх гадоў, не паступала звестак 

пра пазбаўленне ўладамі ліцэнзій адвакатаў, што абаранялі НДА ці апазіцыйныя 

палітычныя партыі.  

  

Судовыя працэдуры 

  

Закон прадугледжвае прэзумпцыю невінаватасці, тым не менш, на практыцы 

абвінавачаныя часта мусілі даказваць сваю невінаватасць. Закон таксама прадугледжвае 

правядзенне адкрытых судовых паседжанняў, аднак часам суды былі закрытыя і часта 

праводзіліся ў кабінетах суддзяў. Судовыя рашэнні выносяць суддзі. Інстытуту 

прысяжных няма. Аднак пры разглядзе справаў па фактах цяжкіх злачынстваў суддзі 

выносяць рашэнні з дапамогай двух грамадзянскіх дарадцаў.  

Падсудныя маюць права прысутнічаць на судовых пасяджэннях, задаваць пытанні 

сведкам і прадстаўляць доказы ад свайго імя, аднак па практыцы гэтыя правы не заўсѐды 

захоўваліся. 

На працягу года шматлікіх апазіцыйных палітыкаў і лідэраў НДА асудзілі, не 

забяспечыўшы іх права прысутнічаць на судовых разглядах сваіх спраў. 26 студзеня  

актывістку “Еўрапейскай Беларусі” Марту Маісеенка ў яе адсутнасць аштрафавалі на 175 

000 рублѐў (65 даляраў) за вывешванне апазіцыйнага сцяга. 14 сакавіка ў Гомелі суд 

паведаміў беларускім хрысціянскім дэмакратам Яўгену Якавенку і Змітру Кудасаву, што ў 

іх адсутнасць іх пастанавілі аштрафаваць на 700 000 рублѐў (250 даляраў) і 1 050 000 



рублѐў (370 даляраў) адпаведна за ўдзел у несанкцыянаванай дэманстрацыі 21 лютага. 

 

17 сакавіка суд прызнаў вінаватымі ў правядзенні несанкцыянаванай дэманстрацыі 17 

студзеня трох сябраў Саюза палякаў, што месціцца ў Гародні, - Анджэя Пачобута, Ігара 

Банцара і Мечыслава Яскевіча. Банцара і Яскевіча судзілі завочна, а Пачобут прысутнічаў 

на разглядзе сваѐй справы. Суд пастанавіў аштрафаваць кожнага на 525 000 рублѐў (185 

даляраў). 27 сакавіка суд адхіліў іх апеляцыю. 

 

Закон прадугледжвае доступ затрыманых да юрыдычнай дапамогі і патрабуе, каб суд 

прызначаў абаронцаў для тых, хто не можа сабе гэтага дазволіць, аднак час ад часу гэтыя 

правы не захоўваліся, і некаторым затрыманым не прадастаўлялі адваката, а таксама 

перакладчыка на беларускую, калі яны прасілі, каб слуханні вяліся на беларускай мове. 

Большасць суддзяў і пракурораў, не размаўлялі па-беларуску свабодна. У законе 

замацаваная свабода выбару юрыдычнага прадстаўніка, аднак прэзідэнцкі дэкрэт дазваляе 

сябрам НДА прадстаўляць у судзе толькі сябраў сваѐй арганізацыі.  

Суды часта дазвалялі выкарыстоўваць супраць падсудных інфармацыю, здабытую падчас 

допытаў з выкарыстаннем прымусу. 

Падсудныя маюць права аспрэчваць рашэнні суда, і большасць падсудных па 

крымінальных справах падавалі апеляцыі. Падчас разгляду апеляцый рэдка прысутнічалі 

абвінавачаныя ці сведкі: у большасці выпадкаў суды разглядалі толькі пратаколы ды 

іншыя матэрыялы спраў судоў ніжэйшай інстанцыі. У пераважнай большасці выпадкаў 

суды вышэйшай інстанцыі пакідалі нязменнымі прысуды, вынесеныя судамі ніжэйшай 

інстанцыі.  

 

Зняволеныя і затрыманыя па палітычных матывах 

 

13 лютага міліцыя арыштавала Арцѐма Дубскага, калі той прыехаў у краіну, за парушэнні 

ўмоваў абмежавання волі паводле раней вынесенага прысуда. Спачатку Дубскага 

абвінавацілі ва ўдзеле ў мірнай акцыі прадпрымальнікаў у Мінску ў студзені 2008 года. 15 

красавіка ўлады выпусцілі Дубскага на свабоду да суда, а 7 ліпеня суд прысудзіў яго да 

пазбаўлення волі на адзін год. 27 лістапада ўлады адхілілі прашэнне Дубскага аб умоўна-

датэрміновым вызваленні, і ў канцы года ѐн заставаўся ў турме. 

8 лютага ў Ваўкавыску АМАП правѐў узброеныя рэйды і арыштаваў двух былых 

палітычных зняволеных і прадпрымальнікаў Мікалая Аўтуховіча і Юрыя Лявонава, а 

таксама іх партнѐра Уладзіміра Асіпенку. 18 лютага гэтым тром былі прад'яўленыя 

абвінавачанні ў наўмысным знішчэнні маѐмасці, падпале і незаконным захоўванні зброі. У 

дадатак, 23 чэрвеня Аўтуховіча абвінавацілі ў тэрарыстычнай дзейнасці. Следчыя 

падаўжалі тэрмін следства кожныя тры месяцы, пакідаючы актывістаў пад вартай у 

чаканьні судовага разгляду. 8 жніўня ўлады вызвалілі былога палітычнага зняволенага 

Лявонава і 24 верасня знялі з яго ўсе крымінальныя абвінавачанні. Па стане на канец года, 

Аўтуховіч і Асіпенка заставаліся ў следчых ізалятарах. 

Улады працягвалі пераследаваць былых зняволеных і затрыманых па палітычных 

матывах; іх затрымлівалі і арыштоўвалі не непрацяглыя тэрміны. Напрыклад, 20 сакавіка 

міліцыя арыштавала Артура Фінькевіча за меркаванае выкарыстанне лаянкі. Ён заставаўся 

пад вартай да 23 сакавіка, калі суд пастанавіў аштрафаваць яго на 525 000 рублѐў (180 

даляраў). Раней Фінькевіч быў пазбаўлены волі на больш чым два гады за нанясенне 

палітычных графіці. 

  

Грамадзянскія судовыя працэдуры і кампенсацыя шкоды 

  



Асобы могуць падаваць судовыя зыскі, патрабуючы кампенсаваць шкоду, нанесеную ў 

выніку парушэння правоў чалавека, ці спыніць парушэнне, але грамадзянская судовая 

сістэма не ѐсць незалежнай і рэдка праяўляе аб‟ектыўнасць у такіх пытаннях. 

  

е) адвольнага ўмяшальніцтва ў прыватнае і сямейнае жыццѐ, парушэння недатыкальнасці 

жылля ці тайны ліставання  

Закон забараняе такія дзеянні, аднак на практыцы ўрад не зважаў на гэтыя забароны. 

Закон прадугледжвае адміністрацыйныя санкцыі і крымінальны пераслед у дачыненні да 

тых, хто перашкаджае супрацоўнікам праваахоўных органаў выконваць свае абавязкі, 

нават калі іх дзеянні могуць быць па сутнасці незаконнымі. Перашкодай лічыцца любая 

спроба прадухіліць уваход супрацоўнікаў КДБ Беларусі ў памяшканне кампаніі, установы 

ці арганізацыі, як і любое процідзеянне правядзенню КДБ Беларусі праверак ці адмова 

забяспечыць доступ да інфармацыйных сістэм і базаў дадзеных кампаніі або спроба 

нейкім чынам абмежаваць доступ. 

Паводле закона, ператрус праводзіцца пры наяўнасці ордэра, аднак супрацоўнікі КДБ і 

АМАПу без ордэраў уваходзілі ў дамы, праводзілі несанкцыянаваныя ператрусы і чыталі 

карэспандэнцыю. КДБ мае паўнамоцтвы ўваходзіць у любы будынак у любы час у тым 

выпадку, калі звернецца па ордэр на працягу 24 гадзін пасля ўваходу. Паводле вартых 

даверу звестак, спецслужбы тайна траплялі ў кватэры актывістаў апазіцыі ды офісы 

апазіцыйных груп і адсочвалі дзейнасць асобаў.  

У шматлікіх выпадках улады праводзілі ператрусы жылля і офісаў па выразна палітычных 

прычынах. Напрыклад, 5 лютага міліцыянты ўварваліся ў кватэру актывіста “Еўрапейскай 

Беларусі” Паўла Юхневіча і канфіскавалі кампутарнае абсталяванне, відэакамеру і 

друкаваныя матэрыялы нібыта ў рамках расследавання па факце абрабавання. Юхневіча і 

яго паплечнікаў Яўгена Афнагеля, Уладзіміра Ігнатовіча, Марту Крылову і Аляксандру 

Лындаву арыштавалі і на працягу дзвюх гадзін дапытвалі аб іх дзейнасці. 

Напярэдадні моладзевага апазіцыйнага шэсця 14 лютага міліцыянты без ордэру правялі 

ператрус у кватэры актывісткі “Маладога фронту” Касі Галіцкай і канфіскавалі сцягі 

Еўрапейскага Звяза, расцяжкі і палітычныя ўлѐткі. 14 лютага ў Мінску міліцыя таксама 

правяла ператрус па месцы жыхарства актывіста “Маладога фронту” Мікалая Дземідзенкі 

і канфіскавала яго персанальны кампутар. 

5 жніўня ў Жодзіна міліцыя правяла ператрус ў кватэры сябра “Беларускай Хрысціянскай 

Дэмакратыі” Юрыя Жылка. Супрацоўнікі не здолелі знайсці наркотыкі, якія яны нібыта 

шукалі, і канфіскавалі хрысціянскую, праваабарончую ды іншую літаратуру. 

6 верасня КДБ і міліцыя забралі рукапіс кнігі “Сэрца святла” сустаршыні “Беларускай 

Хрысціянскай Дэмакратыі” Паўла Севярынца з кватэры яго калегі.  

Закон забараняе ўладам без пастановы суда адсочваць тэлефонныя размовы і іншы абмен 

дадзенымі. На практыцы ўлады вялі назіранне за жыллѐм, адсочвалі абмен інфармацыяй 

па тэлефоне і праз кампутары. Практычна ўсе апазіцыйныя палітыкі паведамлялі, што 

ўлады адсочваюць іх дзеянні і перамовы.  

КДБ Беларусі, міністэрства ўнутраных спраў і некаторыя падраздзяленні памежных 

войскаў могуць выкарыстоўваць прылады для праслухоўвання, але абавязаныя спачатку 

атрымаць санкцыю пракурора. Аднак пракуратура не ѐсць незалежнай, што пазбаўляла 

сэнсу гэтыя працэсуальныя патрабаванні. 

Дамовы аб тэлефонных паслугах з Міністэрствам сувязі забаранялі абанентам 

выкарыстоўваць тэлефонную сувязь у мэтах, якія супярэчаць інтарэсам дзяржавы і 

грамадскага парадку. Міністэрства сувязі ўпаўнаважанае спыняць прадастаўленне 

тэлефонных паслугаў тым, хто парушае гэтае патрабаванне закона.  

Было шмат выпадкаў, калі моладзевых актывістаў апазіцыйных палітычных груп 

гвалтоўна забіралі ў войска. Таксама паступалі паведамленні пра выпадкі пераследу і 

дыскрымінацыі ў дачыненні да іх падчас службы ў войску. 

 



У студзені ўлады сілай забралі ў войска Франака Вячорку, былога лідэра моладзевай 

арганізацыі Беларускага Народнага Фронту. Міліцыя арыштавала Вячорку ў Мінску на 

вуліцы і сілай даставіла яго ў 8-ую радыѐтэхнічную брыгаду ў Баранавічах. Там 7 лютага 

ѐн прыняў ваенную прысягу, а потым быў пераведзены ў радыѐтэхнічную частку ў 

Мазыры. У сярэдзіне снежня Вячорку вярнулі са шпіталя ў вайсковую частку, нягледзячы 

на наяўнасць медыцынскіх падставаў для датэрміновага звальнення з арміі. Гісторыю 

хваробы Вячоркі пераправілі: скасавалі папярэдне пастаўлены дыягназ. 

 

У пачатку снежня актывіста “Маладога фронту” Івана Шылу датэрмінова звольнілі з 

войска ў сувязі са станам здароўя. У чэрвені 2008 года 17-гадовага Шылу  выключылі з 

сярэдняй школы ў Салігорску за адзін дзень да апошняга выпускнога іспыту. Афіцыйнай 

падставай для выключэння Шылы было тое, што ѐн часта парушаў патрабаванні школы 

праз удзел у несанкцыянаваных дэманстрацыях і іншых мерапрыемствах апазіцыі. 

 

Паступалі шматлікія звесткі пра тое, што ўлады прымушаюць маладых людзей, студэнтаў 

універсітэтаў і прызыўнікоў уступаць у фінансаваную дзяржавай НДА “Беларускі 

рэспубліканскі саюз моладзі” (БРСМ), што падтрымлівае Лукашэнку. Акрамя таго, урад 

наймаў і падтрымліваў шматлікіх інфарматараў БРСМ, арганізаваных у патрулі 

грамадскага кантролю, афіцыйнай мэтай якіх было заахвочваць студэнтаў, каб тыя 

станавіліся законапаслухмянымі грамадзянамі.На працягу года такія атрады па-

ранейшаму актыўна прыцягвалі моладзь і студэнтаў да ўдзелу ў разнастайных праектах па 

ўсѐй краіне. 

Вучні старэйшых класаў баяліся, што іх не залічаць ва ўніверсітэты, калі яны не будуць 

сябрамі БРСМ, а студэнты ўніверсітэтаў паведамлялі, што пацверджанне сяброўства ў 

БРСМ часта патрабавалася для таго, каб патрапіць на папулярную спецыяльнасць ці 

атрымаць пакой у інтэрнаце. Універсітэты таксама прапаноўвалі ўдзельнікам патрулѐў 

зніжкі аплаты за навучанне. У студзені 2008 года міністр адукацыі Аляксандр Радзькоў 

абвесціў, што сяброўства ў БРСМ будзе ўлічана пры выдачы новых рэкамендацый, 

абавязковых для студэнтаў, якія жадаюць навучацца па спецыяльнасцях, звязаных з 

міжнароднымі адносінамі, дзяржаўным кіраваннем і журналістыкай. 

На працягу года ўлады працягвалі пераследаваць сваякоў лідэраў НДА і актывістаў 

грамадзянскай супольнасці. Напрыклад, бацькоў Зьмітра Дашкевіча зневажалі ў шэрагу 

выпадкаў, у тым ліку праз выпуск паклѐпніцкай тэлевізійнай праграмы аб выкраданні іх 

сына. Улады пераследавалі сябраў партыі "Беларуская Хрысціянская Дэмакратыя” і іх 

сваякоў: ім пагражалі выключэннем ці звальненнем, каб прымусіць іх адмовіцца ад сваѐй 

прыналежнасці да гэтай партыі. Напрыклад, улады папярэдзілі Алену Чужак, што яе сям'ю 

могуць выселіць з-за яе палітычнай дзейнасці. 

  

Раздзел 2: Захаванне грамадзянскіх свабодаў, у тым ліку: 

 

а) свабоды слова і друку 

 

Кантытуцыя дэкларуе свабоду слова і друку, аднак на практыцы ўрад не захоўваў гэтыя 

правы і прымяняў шматлікія законы, закліканыя кантраляваць і цэнзураваць СМІ.  

Асобы не мелі магчымасці публічна крытыкаваць урад, на баючыся пераследу. Улады 

запісвалі на відэа палітычныя акцыі, часта правяралі пасведчанні асобы, а таксама 

выкарыстоўвалі іншыя формы запалохвання. Забаронена таксама нашэнне масак і 

выкарыстанне незарэгістраваных сцягоў, сімвалаў і плакатаў са зместам, які можа быць 

расцэнены як пагроза ўраду ці грамадскаму парадку. 

Закон таксама абмяжоўвае свабоду слова, прадугледжваючы крымінальную адказнасць за 

перадачу замежнаму грамадзяніну інфармацыі пра палітычнае, эканамічнае, сацыяльнае ці 



ваеннае ці міжнароднае становішча краіны, калі інфармацыя, па меркаванні ўладаў, ѐсць 

ілжывай ці зняважлівай.. 

8 лютага ўвайшоў у сілу новы закон пра СМІ, які дазваляе ўладам яшчэ больш абмежаваць 

свабоды прэсы. Паводле закона, праца Інтэрнэт-СМІ рэгулюецца тымі ж палажэннямі, 

што і праца друкаваных і электронных СМІ; большасць з тых СМІ, што ўжо існуюць, 

падлягаюць перарэгістрацыі да 8 лютага 2010 года, журналісты павінны атрымліваць 

акрэдытацыю, а падтрымка з боку замежных арганізацый не павінна перавышаць 30 

адсоткаў. З крытыкай закона выступілі шматлікія нацыянальныя і міжнародныя НДА, 

абаронцы правоў прэсы, сярод іх Камітэт абароны журналістаў, “Індэкс цэнзуры”, 

“Артыкул IX”, Беларуская асацыяцыя журналістаў і “Грамадзянская Беларусь”.  

Выходзілі незалежныя газеты і часопісы, працавалі сайты навінаў у Інтэрнэце. Аднак яны 

дзейнічалі ў абмежавальных умовах дзейнага заканадаўства ў сферы СМІ, і большасць 

сутыкалася з дыскрымінацыйным стаўленнем пры ажыццяўленні выдавецкай дзейнасці і 

распаўсюду.  

СМІ, якія знаходзяцца ва ўласнасці дзяржавы, пераважалі на інфармацыйным полі і мелі 

самыя высокія наклады і аўдыторыі. Дзяржаўная паштовая сістэма “Белпошта” і 

дзяржаўная сістэма кіѐскаў “Белсаюздрук” па-ранейшаму адмаўляліся дастаўляць і 

прадаваць адзінаццаць незалежных газет. У 2007 годзе “Белпошта” выдаліла тры 

папулярныя расейскія газеты – “Коммерсант”, “Московский комсомолец» і «Независимая 

газета» - са свайго падпіснога каталога. Аднак іншыя расейскія газеты, у тым ліку 

“Известия”, засталіся ў распаўсюдзе. Паводле аналітыкаў медыйнай прасторы, газеты 

выдалілі з падпіскі з-за іх крытычнага асвятлення палітыкі Лукашэнкі.  

З лістапада 2008 года пасля двух- і трохгадовай забароны ўлады дазволілі распаўсюд праз 

дзяржаўную сістэму распаўсюду незалежных газет “Народная Воля” і “Наша Ніва”, а 

таксама адной рэгіянальнай газеты. “Народная воля” таксама атрымала згоду ўладаў на 

сваѐ друкаванне ў Мінску ў дзяржаўнай друкарні. Раней газету друкавалі ў расейскім 

Смаленску з-за ціску з боку ўладаў. Аднак нягледзячы на тое, што абедзьве газеты 

з‟явіліся ў адкрытым продажы, яны па-ранейшаму сутыкаліся з абмежаваннямі.  

У верасні дзяржаўная кампанія “Белсаюздрук” адмовіла “Народнай Волі” ў змяненні 

перыядычнасці распаўсюду з двух разоў на тыдзень да трох разоў на тыдзень, 

сцвярджаючы, што менавіта ў той дзень тыдня "не ўяўляецца магчымым размеркаваць 

дадатковыя экзэмпляры ў сувязі з масавым выхадам іншых перыядычных выданняў". 

12 кастрычніка Міністэрства інфармацыі адмовіла ў рэгістрацыі рэгіянальнай незалежнай 

газеце " Магілёўскі час” на той падставе, што яе галоўны рэдактар "не мае дыплому аб 

вышэйшай адукацыі". Выданню адмовілі ў рэгістрацыі ў трох асобных выпадках на 

працягу года. 

2 лістапада Міністэрства інфармацыі адмовіла ў рэгістрацыі рэгіянальнаму выданню 

“Мар‟інагорская газета” з-за адсутнасці  юрыдычнага адраса, пасля таго як мясцовыя 

ўлады прымусілі арэндадаўцу выдання скасаваць дамову арэнды. 

10 лістапада міністэрства адмовіла ў рэгістрацыі рэгіянальнай незалежнай газеце 

“Прэфект плюс”, адзначыўшы, што рэдакцыя месціцца ў жылым памяшканні, што ѐсць 

парушэннем заканадаўства ў сферы СМІ. 

На працягу года міністэрства двойчы адмовіла ў рэгістрацыі рэгіянальнай газеце 

“Салігорск плюс”, сцвярджаючы, што пададзеныя дакументы не адпавядаюць 

патрабаванням законадаўства ў сферы СМІ. 

Мясцовыя ўлады часта папярэджвалі незалежных рэдактараў і журналістаў, каб тыя 

пазбягалі асвятлення пэўных тэмаў і крытыкі на адрас ўладаў. Улады таксама 

папярэджвалі бізнэсоўцаў, каб тыя не размяшчалі рэкламу ў выданнях, што крытыкуюць 

урад.  

1 кастрычніка прыватная радыѐстанцыя "Аўтарадыѐ", атрымаўшы папярэджанне 

Міністэрства інфармацыі пра тое, што станцыя будзе зачыненая, спыніла выпуск 



інфармацыйна-музычнай праграмы, якую рабіла сумесна з “Еўрапейскім радыѐ для 

Беларусі”. 

18 лістапада міністэрства інфармацыі абвесціла, што вынесла папярэджанні чатыром 

рэспубліканскім незалежным газетам, у тым ліку "Нашай Ніве" і "Народнай волі", і 

адзначыла, што гэтыя газэты могуць быць закрытыя за распаўсюд незаконнай інфармацыі 

і іншыя парушэнні заканадаўства ў сферы СМІ. 24 снежня ўлады накіравалі “Народнай 

Волі”  другое папярэджанне нібыта за публікацыю несапраўдных звестак пра кошт 

падпіскі на СМІ ў Мінску. 

Журналісты, што супрацоўнічаюць з міжнароднымі сродкамі масавай інфармацыі, якія 

засяроджваюць сваю ўвагу на Беларусі, напрыклад, незалежны спадарожнікавы канал 

"Белсат", што месціцца ў Варшаве, і польская радыѐстанцыя “Радыѐ Рацыя”, па-

ранейшаму атрымлівалі ад пракуратуры папярэджанні за працу без акрэдытацыі. Пасля 

прыняцця новага закона аб СМІ улады накіравалі папярэджанні не менш як 20 

незалежным журналістам. 

Міжнародныя сродкі  масавай інфармацыі працягвалі сваю працу ў краіне, але не 

абыходзілася без умяшальніцтва і пераследу. “Еўраньюс” і расейскія каналы “Першы 

канал”, “НТВ” і “РТР” пераважна былі даступнымі, хаця ў многіх рэгіѐнах краіны 

выключна праз платныя кабельныя сеткі. Іх інфармацыйныя праграмы часам блакавалі ці 

замянялі мясцовымі праграмамі. Трансляцыі з іншых краін, у тым ліку з Польшчы і Літвы, 

можна было прымаць у некаторых частках краіны, звычайна ўздоўж мяжы.  

1 красавіка ўрад прыпыніў трансляцыю пяці папулярных расейскіх каналаў, у тым ліку 

“ТВЦ Международный” і “REN TV”. Гэтыя каналы часта змяшчаюць крытычныя і 

сатырычныя сюжэты пра Лукашэнку. Прадстаўнік міністэрства інфармацыі сцвярджаў, 

што гэтая забарона не мае пад сабой ніякіх палітычных падстаў і што аператары 

кабельнага тэлебачання вырашылі спыніць трансляцыю з эканамічных меркаванняў. У 

дадатак, расейскія каналы нібыта не атрымлівалі дазвол на трансляцыю ў Беларусі, які 

прадугледжаны законам аб СМІ. 

8 снежня Міністэрства замежных спраў трэці раз адмовіла “Белсату” ў рэгістрацыі. 

30 Лістапада міністэрства акрэдытавала 12 журналістаў і тэхнічных супрацоўнікаў 

“Еўрапейскага радыѐ для Беларусі” пасля таго, як 11 лістапада Савет міністраў 

зарэгістраваў карэспандэнцкі пукт станцыі на адзін год. 

Урад па-ранейшаму пераследаваў і арыштоўваў журналістаў. 

У Гомелі суд аштрафаваў незалежных журналістаў Змітра Кармазіна і Алега Ражкова на 

700 000 рублѐў (250 даляраў) кожнага за ўдзел 21 лютага ў акцыі з нагоды Міжнароднага 

дня роднай мовы. 8 ліпеня ў Гомелі міліцыя затрымала Ражкова на тры гадзіны і дапытала 

яго ў сувязі з асвятленнем ім мітынга прадпрымальнікаў, што адбыўся у той дзень. 

Міліцыянты перагледзелі яго рэчы і скапіравалі зробленыя ім на мітынгу фатаграфіі. 

16 красавіка ў Мінску супрацоўнікі праваахоўных органаў затрымалі і збілі незалежнага 

карэспандэнта Уладзіміра Грыдзіна, калі ѐн фатаграфаваў падчас пажару ў аддзеле 

ўнутраных спраў. 21 красавіка незалежнага журналіста Алеся Любенчука аштрафавалі на 

770 000 рублѐў (275 даляраў) па абвінавачанні ў супраціве міліцыі падчас затрымання 16 

красавіка. 

14 жніўня ўлады дэпартавалі двух расейскіх журналістаў тэлекампаніі НТВ, якія здымалі 

дакументальны фільм аб знікненнях вядомых асобаў у 1999-2000 гадах. Супрацоўнікі КДБ 

апыталі журналістаў і канфіскавалі іх электроннае абсталяванне і друкаваныя матэрыялы. 

Супрацоўнікі службы бяспекі стала перашкаджалі незалежным журналістам падчас 

асвятлення падзей Дня салідарнасці і іншый акцый пратэсту ў Мінску. 16 ліпеня 

міліцыянты затрымалі фотакарэспандэнта Вадзіма Заміроўскага на тры гадзіны.  

9 і 16 верасня службоўцы акружылі ўсіх прысутных журналістаў і прымянілі сілу, каб 

прадухіліць асвятленне таго, як міліцыя разганяе дэманстрантаў. Журналісты, якія 

асвятлялі падзеі, паведамілі, што міліцыянты пашкодзілі камеру карэспандэнта польскага 

TVP. Таксама міліцыя затрымлівала незалежных журналістаў на працяглы час быццам бы 



для вызначэння асобы. 16 кастрычніка падчас дэманстрацыі амапаўцы захапілі камеры і 

пашкодзілі апаратуру журналістаў. БАЖ асудзіла гэтае ўмяшанне ў дзейнасць незалежных 

журналістаў і заклікала да справядлівага і адкрытага расследавання гэтых інцыдэнтаў. 

22 кастрычніка намеснік міністра ўнутраных спраў Яўген Полудзень заявіў, што ўрад 

будзе прымаць меры, каб міліцыя не перашкаджала журналістам. Паводле слоў 

Полудзеня, на будучых масавых грамадскіх падзеях будуць прысутнічаць супрацоўнікі 

прэс-службы міністэрства, а прадстаўнікам СМІ давядзецца звяртацца да іх па адказы на 

любыя пытанні, звязаныя з такімі падзеямі. 27 лістапада міністр унутраных спраў Анатоль 

Куляшоў паўтарыў сказанае сваім намеснікам, адзначыўшы, што міністэрства хацела б 

падтрымліваць "дзелавыя і адкрытыя адносіны" са СМІ. 

Улады цэнзуравалі сродкі масавай інфармацыі. Многія выданні былі вымушаныя 

практыкаваць самацэнзуру. Улады каралі штрафамі, папярэджвалі і пазбаўлялі волі 

прадстаўнікоў СМІ, якія адкрыта крытыкавалі ўрад.  

Урад жорстка кантраляваў змест нацыянальнага вяшчання. У  красавіку 2007 года 

прэзідэнт абвесціў, што ўрад па-ранейшаму лічыць прыярытэтам захаванне дзяржаўнага 

кантролю над радыѐ- і тэлевізійнымі станцыямі і што прыватным станцыям не будзе 

дазволена працаваць у краіне. Ён таксама адзначыў, што дзяржаўныя друкарні ніколі не 

падпішуць дамоваў з тымі незалежнымі выданнямі, якія парушаюць заканадаўства ў 

сферы СМІ. 9 красавіка прэзідэнт паўтарыў свае ранейшыя выказванні і заявіў пра 

беспадстаўнасць занепакоенасці з нагоды “закрыцця расейскіх каналаў". 

Права на вяшчанне на ўсѐй тэрыторыі краіны мелі толькі дзяржаўнае радыѐ і дзяржаўныя 

тэлевізійныя каналы “АНТ”, “Першы нацыянальны канал” і “СТВ” і “Лад”. Урад па-

ранейшаму карыстаўся сваѐй ледзь не манаполіяй на тэлевяшчанне, каб распаўсюдзіць 

сваѐ бачанне падзей і мінімізаваць асвятленне любых альтэрнатыўных пунктаў гледжання. 

Дзяржаўнае тэлебачанне ўзгадняла свае прапагандысцкія стужкі са спецслужбамі краіны.  

У некаторых рэгіѐнах працавалі мясцовыя незалежныя тэлевізійныя студыі, што 

перадавалі мясцовыя навіны, аднак бальшыню улады прымушалі пазбягаць асвятлення 

пытанняў нацыянальнага ўзроўню ці пагаджацца з магчымасцю цэнзуры. Такія студыі 

часта вымушалі перадаваць свае матэрыялы ўладам і супрацоўнічаць з імі, каб запалохаць 

мясцовую апазіцыю і праваабаронцаў, якія сустракаліся з замежнымі дыпламатамі.  

Многія незалежныя сродкі масавай інфармацыі ажыццяўлялі самацэнзуру. 16 лютага ў 

Брэсце мясцовы тэлевізійны канал адказаў адмовай на просьбу актывістаў апазіцыі і 

сябраў прафсаюза выпусціць у эфір іх праграму аб эканамічных і сацыяльных праблемах 

Беларусі. 

Паводле заканадаўства, улады могуць закрыць выданне пасля вынясення яму двух 

папярэджанняў на працягу аднаго года за парушэнні шэрагу палажэнняў, што 

абмежоўваюць свабоды слова і прэсы. Да таго ж, палажэнні закона даюць уладам 

магчымасць адвольна забараняць або цэнзураваць выданні. Міністэрства інфармацыі можа 

прыпыняць выданне перыядычных выданняў і газет на тры месяцы без пастановы суда. 

Закон таксама забараняе СМІ распаўсюджваць інфармацыю ад імя незарэгістраваных 

палітычных партый, прафсаюзаў і НДА. 

Паводле закона, паклѐп ѐсць крымінальным злачынствам. Абраза гонару і годнасці 

прэзідэнта і дзяржаўных службовых асобаў караецца вялікімі штрафамі і пазбаўленнем 

волі на тэрмін да чатырох гадоў. Палажэнні аб паклѐпе не ўтрымліваюць адрозненняў у 

залежнасці ад таго, ці з‟яўляецца публічнай тая асоба, гонар і годнасць якой зняважаныя. 

Публічная асоба, якую пакрытыкавалі СМІ за дрэннае выкананне службовых абавязкаў, 

можа падаць зыск і супраць журналіста, і супраць сродка масавай інфармацыі, які 

распаўсюдзіў крытычны матэрыял. 

На працягу года ўрад рабіў шматлікія іншыя захады, каб абмежаваць дзейнасць 

незалежнай прэсы, у тым ліку праз абмежаванне доступу да газетнай паперы і друкарняў. 

Некалькі незалежных газет, у тым ліку “Віцебскі кур‟ер” і “Товарищ”, друкаваліся ў Расеі, 

таму што беларускія друкарні, якія пераважна належаць дзяржаве, адмовіліся іх 



друкаваць. Іншыя незалежныя газеты, напрыклад, “Салідарнасць” і “БДГ”, 

распаўсюджваліся толькі ў Інтэрнэт-версіях з-за складанасцяў з друкаваннем і 

распаўсюдам. 

25 лютага ў Брэсце падчас закрытага слухання суд пастанавіў, што папулярны незалежны 

гістарычны часопіс “ARCHE” апублікаваў "экстрэмісцкія" матэрыялы. Супрацоўнікі КДБ 

канфіскавалі асобнікі часопіса ў незалежнага журналіста ў кастрычніку 2008 года і заявілі, 

што публікацыі, у прыватнасці, крытычныя артыкулы пра парламенцкія выбары 2008 

года, "дыскрэдытуюць дзейнасць дзяржавы, выклікаюць сацыяльна-палітычную 

напружанасць", а таксама "ўяўляюць пагрозу для бяспекі Беларусі". 23 чэрвеня пасля 

шматлікіх зваротаў КДБ зняў абвінавачанні. 

Пасля таго як улады загадалі незалежнай газеце "Газета Слонімская”, што месціцца ў 

Гародні, вызваліць арэндаваныя памяшканні да чэрвеня 2008 года, яе галоўны рэдактар 

Віктар Ўладашчук паведаміў, што ѐн не здолеў узяць у арэнду новы офіс, таму што 

патэнцыйныя арэндадаўцы асцерагаюцца магчымых рэпрэсіўных захадаў з боку ўладаў. 

Па стане на канец года журналісты па-ранейшаму працавалі дома. 

На працягу года адбываліся шматлікія канфіскацыі ўладамі накладаў незалежных і 

апазіцыйных газет, а таксама ўлѐтак і іншых матэрыялаў на падставе таго, што яны 

быццам надрукаваныя незаконна.  

23 чэрвеня ў Шчучыне ДАІ затрымала намесніка старшыні Саюза палякаў Мечыслава 

Яскевіча, а таксама сябраў арганізацыі і журналістаў Анджэя Пачобута, Ігара Банцара і 

Анджэя Пісальніка. Міліцыя канфіскавала100 асобнікаў незарэгістраванай газеты “Glos 

Znad Niemna на uchodzstwie” і часопіса Саюза палякаў “Magazyn Polski на uchodzstwie” 

“для далейшага вывучэння” мясцовым аддзелам ідэалогіі. На вокладцы часопіса быў 

змешчаны сатырычны партрэт Аляксандра Лукашэнкі. 

17 ліпеня ў Жодзіне міліцыя забараніла васьмі актывістам апазіцыі распаўсюджваць 

незалежны тыднѐвік "Новы час” на заводзе цяжкага машінабудавання “БелАЗ” і 

канфіскавала 500 асобнікаў газеты. Таксама міліцыя затрымала на некалькі гадзін двух 

актывістаў - Рамана Багданава і Аляксандра Сергіенку. 

11 і 13 лістапада ў Віцебску міліцыя затрымала і дапытвала на працягу больш як трох 

гадзін дэмакратычнага актывіста Барыса Хамайду, відавочна спрабуючы перашкодзіць 

яму распаўсюджваць незалежныя выданні. Супрацоўнікі праваахоўных органаў 

перагледзелі друкаваныя матэрыялы і адпусцілі яго без прад'яўлення абвінавачанняў. 

  

Свабода Інтэрнэту 

 

Урад часткова абмяжоўваў доступ да Інтэрнэту, адсочваў электронную пошту і Інтэрнэт-

форумы. Многія асобы і групы не мелі магчымасці мірна выказваць свае погляды праз 

Інтэрнэт, у тым ліку і праз электронную пошту.  

Улады адсочвалі абмен дадзенымі ў Інтэрнэце без аніякіх перашкодаў. Уладальнікі 

Інтэрнэт-кафэ былі абавязаныя захоўваць звесткі пра карыстальнікаў і прадастаўляць іх 

дзяржаўным службам бяспекі. Паводле закона, “Белтэлеком” ды іншыя арганізацыі, 

вызначаныя ўрадам, карыстаюцца эксклюзіўным правам падтрымліваць Інтэрнэт-дамэны.  

У снежні Савет міністраў падрыхтаваў законапраект, які прадугледжвае рэгістрацыю ўсіх 

Інтэрнэт-СМІ і ідэнтыфікацыю ўсіх карыстальнікаў Інтэрнэту, а таксама дазволіць уладам 

блакаваць доступ да "экстрэмісцкіх" і іншых непажаданых вэб-сайтаў. Гэты законапраект, 

які не быў прадметам публічнага абмеркавання, зробіць Інтэрнэт-правайдэраў адказнымі 

за інфармацыю, што публікуюць карыстальнікі. 30 снежня Лукашэнка абвесціў, што ўрад 

павінны "навесці парадак" у Інтэрнэце, каб “жорстка рэгуляваць і прыцягваць да 

адказнасці” карыстальнікаў Інтэрнэту. 

27 сакавіка глава Беларускай Праваслаўнай Царквы мітрапаліт Філарэт заклікаў улады 

эфектыўна рэгуляваць Інтэрнет і кантраляваць доступ да яго "небяспечных рэсурсаў". 

Акрамя таго, ѐн заявіў, што ўрад можа прымяніць "метады, якія выкарыстоўваюцца ў 



іншых краінах, у прыватнасці, у Кітаі". 

 

Прыкладна 30 адсоткаў насельніцтва мелі доступ да Інтэрнэту, і Інтэрнэтам карысталіся 

пераважна ў гарадах. Доступ быў абмежаваны з-за адносна высокага кошту і недахопу 

прапановы хуткаснай сувязі. Часам дзяржаўныя правайдэры блакавалі незалежныя і 

апазіцыйныя вэбсайты падчас буйных палітычных падзей.  

8 чэрвеня ўлады заблакавалі праваабарончы вэб-сайт “Хартыя 97” пасля  таго, як там было 

змешчанае сатырычнае шоу пра Лукашэнку ды іншыя крытычныя ў дачыненні да ўладаў 

матэрыялы.   

8 лютага ўвайшоў у сілу новы закон аб СМІ. Згодна з законам, урад можа блакаваць 

любыя незарэгістраваныя сайты незалежна ад іх паходжання. 

У адказ на ўмяшанне ўраду і абмежаванні Інтэрнэту многія апазіцыйныя групы і 

незалежныя выданні перайшлі на Інтэрнэт-дамэны, якія ўтрымліваюцца па-за межамі 

краіны. Засталіся нешматлікія незалежныя інфармацыйныя сайты з мясцовымі дамэнамі 

“.by”, якія ажыццяўлялі жорсткую самацэнзуру.  

 

Акадэмічная свабода і культурнае жыццѐ 

  

Урад абмяжоўваў акадэмічную свабоду і культурніцкае жыццѐ. Навучальныя установы 

былі абавязаныя выкладаць курс афіцыйнай ідэалогіі, якая спалучае ў сабе захапленне 

дасягненнямі Савецкага Cаюза і палітыкай Лукашэнкі. Выкарыстанне слова “акадэмічны” 

было абмежавана; няўрадавым арганізацыям не дазвалялася выкарыстоўваць слова 

“акадэмія” ў сваіх назвах.  

22 кастрычніка намеснік міністра адукацыі Таццяна Кавалѐва заявіла, што ідэалогія 

застаецца "стрыжнем" адукацыі ў краіне і надае "асаблівую вастрыню адукацыйнаму 

асяроддзю". Яна таксама адзначыла, што кожная навучальная ўстанова мае ідэалагічны 

аддзел. 

 

На працягу года ўлады звальнялі выкладчыкаў па палітычных матывах. Напрыклад, 31 

жніўня Брэсцкі дзяржаўны універсітэт прымусіў Алега Галенку, старэйшага выкладчыка з 

30-гадовым досведам і сябра Свабоднага прафсаюза, звольніцца па ўласным жаданні. 

Пасля гэтага адміністрацыя ўніверсітэта вымушала яшчэ 10 выкладчыкаў выйсці з 

прафсаюза. 

25 сакавіка прыватная школа моўнай падрыхтоўкі звольніла выкладчыцу ангельскай мовы 

Мар'яну Грузьдзіловіч. Паведамлялася, што ў адказ на грэблівыя заўвагі навучэнкі аб 

дзейнасці актывістаў апазіцыі яна сказала, што сама ўдзельнічала ў шэрагу акцый 

пратэсту. 31 сакавіка Грузьдзіловіч аднавілі на працы: інцыдэнт шырока асвятляўся ў 

незалежных СМІ. 

Абавязковыя для выкарыстання дзяржаўныя падручнікі прапаноўвалі надзвычай 

прапагандысцкую версію гісторыі і іншых прадметаў. Усе адукацыйныя ўстановы, у тым 

ліку прыватныя, лічацца палітычнымі, мусяць выконваць дзяржаўныя загады і не могуць 

узначальвацца сябрамі апазіцыі. Міністр адукацыі мае права прызначаць і здымаць з 

пасады кіраўнікоў прыватных устаноў адукацыі.  

Перад моладзевай арганізацыяй БРСМ, што фінансуецца дзяржавай і падтрымлівае 

Лукашэнку, улады ставілі задачу забеспячэння ідэалагічнай чысціні ў студэнцкім 

асяроддзі. Паводле звестак, студэнтаў універсітэтаў прымушалі далучацца да БРСМ, каб 

атрымаць ільготы і пакоі ў інтэрнатах. Мясцовыя ўлады таксама прымушалі сябраў БРСМ 

прымаць удзел у кампаніях праўладных кандыдатаў. Акрамя таго, улады часам 

прымушалі студэнтаў станавіцца інфарматарамі спецслужб.  

Паводле дырэктывы міністэрства адукацыі, навучальныя ўстановы могуць адлічыць 

студэнта, які займаецца антыўрадавай ці несанкцыянаванай палітычнай дзейнасцю, і 

абавязаныя належным чынам ажыццяўляць ідэалагічную падрыхтоўку студэнтаў. На 



працягу года не менш як тры студэнты былі адлічаныя па палітычна матываваных 

прычынах (у 2008 годзе не менш як 10, у 2007 годзе - 20, а ў 2006 годзе больш за 100). 

Аднак адміністрацыі некаторых універсітэтаў па-ранейшаму называлі акадэмічную 

непаспяховасць ці пропускі заняткаў у якасці падставаў для адлічэння.  

У траўні ў Баранавічах актывіста “Маладога фронту”, студэнта-першакурсніка 

фінансавага факультэта Пятра Рузава выключылі з універсітэта пасля таго, як яго 

прызналі вінаватым у нанясенні палітычных графіці. 1 чэрвеня пасля шырокага 

асвятлення інцыдэнту ў сродках масавай інфармацыі ўніверсітэт аднавіў Рузава. 

13 ліпеня выключылі з Беларускага дзяржаўнага універсітэта Паўла Чудука, студэнта 

другога курса тэалагічнага факультэта, сябра моладзевай арганізацыі Беларускага 

Народнага Фронту. Чудука абвінавацілі ва ўдзеле ў палітычнай дзейнасці пасля яго 

паездкі ў Швецыю для назірання за выбарамі ў Еўрапейскі парламент. 

Пасля вяртання актывісткі “Маладога Фронту” Таццяны Шапуцькі з Форума 

грамадзянскай супольнасці "Усходняга партнѐрства", які прайшоў у Брусэлі 16-17 

лістапада, яе выключылі з Беларускага дзяржаўнага ўніверсіта. Паводле міністра 

замежных спраў, яе выключылі за пропускі, але паводле слоў Шапуцькі, ѐй паведамілі, 

што прычынай выключэння стала тое, што яна не атрымала дазвол на тую паездку ад 

дэкана юрыдычнага факультэта. 

Ўрад па-ранейшаму забараняў настаўнікам і дэмакратычным актывістам заахвочваць 

больш шырокае выкарыстанне беларускай мовы. 1 верасня ў Мінску са школы звольнілі 

беларускамоўную настаўніцу астраноміі і фізіцы Таццяну Уланаву, актывістку Беларускай 

кансерватыўна-хрысціянскай партыі. 

Улады таксама пераследавалі актывістаў, якія імкнуліся садзейнічаць развіццю 

беларускай мовай і культуры. 23 лютага ў Гомелі суд пастанавіў арыштаваць Канстанціна 

Жукоўскага на сем дзѐн, а яшчэ траіх актывістаў аштрафаваць на суму да 1 750 000 рублѐў 

(625 даляраў) за ўдзел у несанкцыянаванай імпрэзе, прысвечанай Міжнароднаму дню 

роднай мовы (21 лютага). 4 сакавіка актывіста грамадзянскай супольнасці Андруся 

Папова аштрафавалі на 525 000 рублѐў (185 даляраў) па тых жа абвінавачаннях. 15 

верасня моладзевай групе “Правы альянс” не далі дазвол на правядзенне ў аддаленым 

парку ў Мінску акцыі ў падтрымку беларускамоўнай адукацыі. 14 кастрычніка ў 

Баранавічах міліцыянты арыштавала двух моладзевых актывістаў за збор подпісаў у 

падтрымку беларускай мовы і пакінулі іх у пастарунку да наступнай раніцы. Іх адпусцілі, 

аштрафаваўшы на 350 000 рублѐў (125 даляраў) кожнага. 20 кастрычніка ў Мінску міліцыя 

затрымала сябраў “Маладога фронту” Змітра Дашкевіча, Насту Палажанку і Мікіту 

Краснова з мэтай вызначэння асобы. 23 кастрычніка ў Карэлічах міліцыя затрымала на 

кароткі час актывіста “Маладога фронту” Андруся Ляўковіча і апытала яго пра кампанію ў 

падтрымку беларускай мовы, якую праводзіць арганізацыя. 

Урад таксама абмяжоўваў правядзенне культурніцкіх імпрэзаў. На працягу года ўлады па-

ранейшаму вымушалі апазіцыйныя тэатральныя трупы працаваць пляцоўках кшталту 

бараў і прыватных кватэраў, а таксама перашкаджаў правядзенню неафіцыйных імпрэзаў, 

прысвечаных гістарычным падзеям.  

  

б) свабоды мірных сходаў і асацыяцый 

 

Свабода сходаў 

 

Канстытуцыя дэкларуе свабоду мірных сходаў, аднак на практыцы ўлады жорстка 

абмяжоўвалі гэтае права. Толькі зарэгістраваныя палітычныя партыі, прафсаюзы або 

арганізацыі могуць звяртацца па дазвол на правядзенне дэманстрацый з колькасцю 

ўдзельнікаў больш за тысячу чалавек; адмовы былі звычайнай з'явай. Сілы бяспекі часта 

разганялі ўдзельнікаў і пры гэтым часта траўмавалі іх (гл. Раздзел 1.в). 



Закон прадугледжвае крымінальную адказнасць за ўдзел у дзейнасці незарэгістраваных 

НДА, падрыхтоўку асобаў да ўдзелу ў дэманстрацыях, фінансаванне масавых 

дэманстрацый ці звароты па замежную падтрымку, якая “нясе шкоду” краіне. Парушэнні 

караюцца пазбаўленнем волі на тэрмін да трох гадоў.  

Арганізатары павінны звярнуцца па дазвол на правядзенне дэманстрацыі, шэсця або 

мітынгу не менш як за 15 дзѐн да запланаванай падзеі. Службовыя асобы мусяць даць 

адказ не пазней як за 5 дзѐн да падзеі. Аднак найчасцей улады або не давалі дазволу 

апазіцыйным групам, або дазвалялі ім праводзіць дэманстрацыі ў месцах, аддаленых ад 

цэнтра горада.  

14 студзеня ўлады адмовілі ўдзельнікам антыядзернай кампаніі ў дазволе на правядзенне 

серыі акцый пратэсту ў Смаргоні, Маладзечне і Вілейцы. Акрамя таго, 19 красавіка 

Астравецкія гарадскія ўлады не дазволілі ўдзельнікам кампаніі арганізаваць 24-га 

красавіка грамадскі сход, каб абмеркаваць планы ўрада пабудаваць ў рэгіѐне атамную 

электрастанцыю. 

Дэмакратычныя актывісты звярнуліся па дазвол правесці ў цэнтры Мінска штогадовыя 

шэсці 25 сакавіка з нагоды Дня Волі і 26 красавіка ва ўгодкі Чарнобыльскай катастрофы. 

Улады адмовілі актывістам у дазволе на правядзенне дэманстрацый у цэнтры Мінска і 

замест гэтага далі дазвол на правядзенне дэманстрацый у пустэльным парку на ўскраіне 

горада. 

У Брэсце ўлады адмовілі апазіцыйным палітычным групам ў дазволе на арганізацыю1 

траўня шэсця з нагода Дня працы. Мінскія ўлады адмовілі “Еўрапейскай Беларусі” ў 

дазволе на правядзенне 1 траўня пікета з нагоды Дня працы і збору подпісаў за 

інтэграцыю Беларусі ў Еўразвяз. 

3 верасня ўлады адмовілі апазіцыйнай палітычнай групе ў дазволе на арганізацыю серыі 

штомесячных пікетаў у Дзень салідарнасці з нагоды дзясятых угодкаў знікненняў 

вядомых асобаў. Яны мелі намер сабрацца 16 верасня на меркаваным месцы выкраданняў. 

Улады прымянялі запалохванне і пагрозы, каб прымусіць людзей адмовіцца ад удзелу ў 

дэманстрацыях, здымалі ўдзельнікаў на відэа і прызначалі вялікія штрафы і тэрміны 

зняволення за ўдзел у несанкцыянаваных дэманстрацыях. Міліцыя і супрацоўнікі іншых 

службаў бяспекі збівалі і затрымлівалі дэманстрантаў да пачатку, падчас і пасля 

несанкцыянаваных мірных дэманстрацыяў. 

 

25 сакавіка каля 1000 дэмакратычных актывістаў наладзілі мірную дэманстрацыю, каб 

адзначыць 91-я ўгодкі абвяшчэння краінай незалежнасці. Міністэрства ўнутраных спраў 

абвінаваціла дэманстрантаў у парушэнні правілаў дарожнага руху і "правакаванні" 

сутыкненняў з міліцыяй у цэнтры Мінска. АМАП ў поўным рыштунку не дазволіў 

апазыцыйнай моладзі прайсці ў бок цэнтра Мінска. 

У траўні АМАП разагнаў серыю штодзѐнных дэманстрацыяў у цэнтры Мінска. Больш за 

50 апазыцыйных моладзевых актывістаў пратэставалі ў сувязі з палітычна матываванымі 

арыштамі актывістаў з Ваўкавыску; шэраг актывістаў сталі аб‟ектамі нападу 1 траўня.  

7 траўня падчас акцыі пратэсту з нагоды 10-х угодкаў знікнення Юрыя Захаранкі 

міліцыянты затрымалі, дапыталі, і ўзялі адбіткі пальцаў прыкладна 30 актывістаў; 

некаторыя затрыманыя асобы паведамілі, што міліцыянты збівалі іх у міліцэйскіх 

аўтобусах і ў пастарунку. 14 траўня на цэнтральнай плошчы міліцыя разагнала 

ўдзельнікаў мірнага “шэсця за незалежнасць”, арганізаванага “Маладым фронтам”.  

16 мая  Юры Істомін, лідэр Гарадзенскай агранізацыі Аб'яднанай грамадзянскай партыі 

паведаміў, што пасля мітынгу ў Ваўкавыску на яго быў здзейснены напад. Міліцыя 

вызначыла асобы меркаваных злачынцаў, але не затрымала і не дапытала іх.  

16 верасня ў цэнтры Мінска АМАП разагнаў акцыю апазіцыі ў Дзень салідарнасці з 

нагоды 10-годдзя гучных знікненняў. Міліцыянты ўкінулі каля 35 актывістаў у міліцэйскія 

аўтобусы. Яны таксама перашкаджалі журналістам фатаграфаваць разгон акцыі. Пазней 

усе затрыманыя былі вызваленыя без прад'яўлення абвінавачанняў, аднак многія 



паведамілі аб тым, што іх збілі, што ім пагражалі фізічнай расправай і прымушалі здаваць 

адбіткі пальцаў. 

16 кастрычніка міліцыя зноў разагнала каля 30 актывістаў апазыцыі-ўдзельнікаў 

дэманстрацыі ў Дзень салідарнасці. Старшыня Аб'яднанай грамадзянскай партыі Анатоль 

Лябедзька паведаміў, што міліцыянты збілі яго па дарозе ў пастарунак. Сілы бяспекі 

перашкаджалі незалежным журналістам і аператарам асвятляць дэманстрацыю. 

Міліцыя таксама праводзіла прэвентыўныя арышты і затрыманні, каб прадухіліць 

пратэсты. Напрыклад, за некалькі гадзін да запланаванай дэманстрацыі дэмакратычных 

сіл 25 сакавіка сілы бяспекі схапілі сябраў “Маладога фронту” Насту Палажанку і Дзяніса 

Карнова і адпусцілі іх на адлегласці каля пяці міль ад Мінска. У машыне міліцыянты білі 

Карнова па твары і па спіне. 

 

У некаторых выпадках улады заахвочвалі і каардынавалі высілкі праўрадавых груп, 

скіраваныя на тое, каб перашкаджаць апазіцыйным дэманстрацыям.  

 

3 лютага ў Гомелі трое апазіцыйных моладзевых актывістаў, у тым ліку сябра “Беларускай 

Хрысціянскай Дэмакратыі” Кастусь Жукоўскі, былі аштрафаваныя на агульную суму 

9 100 000 рублѐў (3 250 даляраў) за арганізацыю несанкцыянаванай акцыі пратэсту 

супраць палітычна матываваных звальненняў, якая адбылася ў той жа дзень. Міліцыянты 

затрымалі актывістаў, правялі вобшук, і, паводле сведчанняў, жорстка абыходзіліся з 

затрыманымі. 
 

13 лютага сябры “Маладога фронту” Зміцер Дашкевіч і Мікола Дземідзенка былі 

аштрафаваныя на 1 400 000 рублѐў (500 даляраў) і 1 225 000 рублѐў (435 даляраў) 

адпаведна за правядзенне ў папярэдні дзень палітычнага пікету. 3 сакавіка Дземідзенка і 

двое яго калегаў былі зноў аштрафаваныя на 1 575 000 рублѐў (550 даляраў) за удзел у 

акцыі пратэсту ў папярэдні дзень. 
 

27 сакавіка ў Віцебску суд прызнаў трох сябраў кансерватыўна-хрысціянскай партыі 

вінаватымі ў парушэнні падчас шэсця 25 сакавіка правілаў правядзення масавых 

мерапрыемстваў і аштрафаваў іх прыкладна на 700 000 рублѐў (250 даляраў). 
 

23 красавіка суд пастанавіў арыштаваць сябра “Маладога фронту” Міхаіла Ільіна на 10 

дзѐн за правядзенне антыкамуністычнага пратэсту каля помніка Леніну ў Брэсце 22 

красавіка. 
 

25 чэрвеня міліцыя арыштавала Уладзіміра Кацору, Гомельскага каардынатара руху “За 

Свабоду”, і трымала яго пад вартай на працягу трох дзѐн. Чатыры іншыя актывісты 

апазіцыі былі таксама прызнаныя вінаватымі і аштрафаваныя за правядзенне 7 траўня 

пратэсту з нагоды Дня салідарнасці. 
 

На працягу года здараліся дзесяткі выпадкаў, калі ўлады штрафавалі актывістаў апазіцыі і 

сябраў грамадскіх арганізацый за ўдзел у несанкцыянаваных акцыях пратэсту. Напрыклад, 

22 чэрвеня ў Віцебску двое апазіцыйных моладзевых актывістаў былі аштрафаваныя на 

700 000 рублѐў (250 даляраў) нібыта за ігнараванне 26 красавіка падчас дэманстрацыі 

“Чарнобыльскі шлях” патрабаванняў супрацоўнікаў міліцыі разыйсціся. 
 

13 кастрычніка ў Гомелі суд прызнаў семярых актывістаў апазіцыі вінаватымі ў тым, што 

яны планавалі правесці дэманстрацыю з нагоды Дня салідарнасці 16 верасня, і аштрафаваў 

іх на суму каля 7 700 000 рублѐў (2 740 даляраў). 15 і 19 кастрычніка суд аштрафаваў 

іншых актывістаў па тых жа абвінавачваннях. 
 

3 снежня ў Мінску суд пастанавіў арыштаваць актывістаў “Маладой Беларусі” Паўла 



Пракаповіча і Ягора Баброва на 15 дзѐн, а Андрэя Кузьмінскага на сем дзѐн. 4 снежня іх 

калегу Насту Машчаву аштрафавалі на 1 050 000 (360 даляраў). Міліцыя затрымала гэтых 

чацвярых 2 снежня за правядзенне несанкцыянаванага пікету пратэсту супраць палітыкі 

рэжыму. Машчаву абвінавацілі ў незаконным фатаграфаванні пікета без акрэдытацыі. 
 

Свабода асацыяцый  

 

Закон абвяшчае свабоду асацыяцый, аднак на практыцы улады жорстка абмяжоўвалі гэтае 

права.  

Урад прымяняў законы і патрабаванні да рэгістрацыі, каб абмежаваць дзейнасць 

незалежных асацыяцый, якія маглі б мець крытычнае стаўленне да ўладаў. Усе НДА, 

палітычныя партыі і прафсаюзы павінны праходзіць рэгістрацыю ў Міністэрстве юстыцыі. 

Рашэнні па ўсіх прашэннях аб рэгістрацыі прымае ўрадавая камісія. Насамрэч яе рашэнні 

залежаць ў асноўным ад палітычнай і ідэалагічнай адпаведнасці арганізацыі аўтарытарнай 

філасофіі ўладаў. 

Працэдуры рэгістрацыі патрабуюць, каб заяўнікі прадастаўлялі звесткі пра колькасць 

сябраў арганізацыі, імѐны сябраў, а таксама каб арганізацыя мела юрыдычны адрас у 

будынку з нежылога фонду. Асобы са спіса сябраў арганізацыя не абароненыя ад 

магчымага пераследу. Адмова ўладаў здаваць у арэнду памяшканні незарэгістраваным 

арганізацыям і кошт арэнды ў прыватным сектары прымушалі бальшыню арганізацый 

парушаць патрабаванні аб размяшчэнні ў будынку з нежылога фонда. Гэта дазваляла 

ўладам пазбаўляць рэгістрацыі дзейныя арганізацыі і адмаўляць ім у перарэгістрацыі. 

На працягу года ўлады адмовілі ў рэгістрацыі шматлікім няўрадавым арганізацыям і 

палітычным партыям на самых розных падставах, у тым ліку са спасылкай на "тэхнічныя" 

недахопы ў пададзеных дакументах. Улады часта пераследавалі і запалохвалі 

заснавальнікаў арганізацыі, каб тыя адмовіліся ад сваѐй прыналежнасці да арганізацыі, 

якая намагаецца зарэгістравацца, каб потым адмовіць арганізацыі ў рэгістрацыі на той 

падставе, што колькасць заяўнікаў недастатковая. На працягу года ўлады адмовілі ў 

рэгістрацыі больш як тузіну НДА і тром палітычным партыям. Многія з гэтых груп і раней 

неаднаразова спрабавалі зарэгістравацца, і ім было адмоўлена. На працягу года ўлады, як і 

раней, скасоўвалі рэгістрацыю арганізацый, у тым ліку рэгістрацыю некалькіх 

рэгіянальных НДА. 

11 сакавіка Вярхоўны суд адхіліў другую скаргу на адмову Міністэрства юстыцыі 

зарэгістраваць асацыяцыю пад назвай “Гарызанталь”. Міністэрства заявіла, што яно 

правяло юрыдычную экспертызу, якая высветліла, што подпіс аднаго з заснавальнікаў 

несапраўдны, і таму ў арганізацыі няма 10 подпісаў, неабходных для рэгістрацыі. 

29 траўня Вярхоўны суд пакінуў без зменаў рашэнне міністэрства, прынятае ў сакавіку, 

адмовіць у рэгістрацыі Гарадзенскай абласной арганізацыі Беларускага Народнага Фронту 

і ГА “Адраджэнне”. Міністэрства сцвярджала, што рэгістрацыйныя дакументы 

ўтрымлівалі мноства "тэхнічных" памылак і што арганізацыя не здолела знайсці 

"юрыдычны адрас". 

22 ліпеня Вярхоўны суд пакінуў у сіле рашэнне Міністэрства юстыцыі, прынятае ў 

красавіку, адмовіць у рэгістрацыі партыі "Беларуская Хрысціянская Дэмакратыя” са  

спасылкай на тэхнічныя недахопы ў пададзеных на рэгістрацыю дакументах. Раней улады 

адмовіліся зарэгістраваць партыю ў 2007 і 2008 гадах. Партыя зноў паспрабавала 

зарэгістравацца ў пачатку снежня, і Міністэрства юстыцыі чарговы раз адмовіла ў 

рэгістрацыі на той падставе, што партыя нібыта прадаставіла несапраўдныя звесткі аб 

сваіх заснавальніках. 

12 жніўня Вярхоўны суд адхіліў скаргу на адмову ў рэгістрацыі выбітнай праваабарончай 

НДА "Вясна". Гэта была трэцяя адмова з таго часу, калі ўлады пазбавілі “Вясну” 

рэгістрацыі ў 2003 годзе. Міністэрства юстыцыі заявіла, што НДА не здолела дакладна 

растлумачыць значэнне сваѐй назвы, а таксама абвесціла, што многія з  заснавальнікаў 



раней былі прыцягнутыя да адміністрацыйнай або крымінальнай адказнасці, у выніку чаго 

яны не падыходзяць для праваабарончай дзейнасці.  

20 кастрычніка міністэрства адмовіла ў рэгістрацыі Беларускай партыі працоўных, 

сцвярджаючы, што партыя не мае мінімальнай неабходнай колькасці заснавальнікаў. 

Таксама спіс заснавальнікаў быццам бы ўтрымліваў несапраўдныя звесткі. 

29  снежня Брэсцкі абласны суд адхіліў скаргу, пададзеную праваабарончым НДА 

“Берасцейская вясна”, на пятую адмову ў рэгістрацыі на працягу года. 

На працягу года Міністэрства юстыцыі зноў паведамляла пра вынясенне пісьмовых 

папярэджанняў НДА, палітычным партыям і прафсаюзам. Па-ранейшаму шырока 

практыкаваліся рэпрэсіўныя захады ў выглядзе інспекцый з боку спецслужбаў і 

канфіскацый палітычных выданняў, якія звычайна праводзіліся без ордэраў.  

 

с)    свабоды веравызнання 

 

Закон гарантуе свабоду веравызнання, аднак на практыцы ўлады абмяжоўвалі гэтае права. 

Нягледзячы на тое, што канстытуцыя сцвярджае роўнасць рэлігій і канфесій, яна таксама 

ўтрымлівае абмежавальныя палажэнні, у адпаведнасці з якімі супрацоўніцтва паміж 

дзяржавай і рэлігійнымі арганізацыямі “рэгулюецца законам з улікам іх уплыву на 

фармаванне духоўных, культурных і нацыянальных традыцый беларускага народа”. У 

2008 годзе Лукашэнка назваў Беларускую праваслаўную царкву “галоўным ідэолагам 

краіны”, сцвярджаючы пры гэтым, што “мы ніколі не адасаблялі сябе ад царквы”.  

Урад па-ранейшаму выкарыстоўваў абмежавальныя палажэнні рэлігійнага заканадаўства, 

каб ускладняць ці прадухіляць дзейнасць рэлігійных груп, якія не належаць да Беларускай 

праваслаўнай царквы (БПЦ). У прыватнасці, закон абмяжоўвае права рэлігійных 

арганізацый ажыццяўляць рэлігійнае навучанне, патрабуе ад усіх рэлігійных суполак 

атрымання дазволу дзяржавы на прывоз і распаўсюд літаратуры, а таксама забараняе 

замежным грамадзянам узначальваць рэлігійныя арганізацыі. Канкардат і іншыя 

пагадненні паміж урадам і БПЦ надзяляюць БПЦ прывілеямі, якіх не маюць іншыя 

рэлігійныя групы. Беларуская праваслаўная царква ѐсць экзархатам Рускай праваслаўнай 

царквы і адзінай афіцыйна прызнанай праваслаўнай дэнамінацыяй у краіне.  

 

Усімі рэлігійнымі пытаннямі займаецца Апарат упаўнаважанага па справах рэлігій і 

нацыянальнасцяў (АУСРН) пры Савеце міністраў. Згодна з законам, рэлігійныя 

арганізацыі павінны прайсці рэгістрацыю ці ў АУСРН, ці ў мясцовых і абласных органах 

улады. Толькі тыя групы, якія налічваюць не менш як 20 сябраў, могуць зарэгістравацца ў 

якасці рэлігійных суполак.  

 

На працягу года АУСРН адмовіў у рэгістрацыі некаторым нетрадыцыйным рэлігійным 

групам, што рабіла сходы іх сябраў незаконнымі. Напрыканцы года АУСРН паведаміў пра 

існаванне 25 афіцыйна зарэгістраваных рэлігійных дэнамінацый, прадстаўленых 3 106 

рэлігійнымі суполкамі і 158 рэлігійнымі арганізацыямі. 

Упраўленне па справах рэлігій па-ранейшаму адмаўляла ў рэгістрацыі дэнамінацыям, якія 

лічыла нетрадыцыйнымі, і пераважна гэта тычылася пратэстанцкіх суполак, напрыклад, 

царквы “Новае Жыццѐ” і Беларускай Евангельскай царквы. Большасць хрысціянскіх 

суполак па-ранейшаму выступалі за ўнясенне зменаў у нацыянальнае рэлігійнае 

заканадаўства, якое абмяжоўвае іх дзейнасць і робіць магчымым крымінальны пераслед за 

рэлігійныя перакананні.  

 

У пачатку снежня Мінская гарадская пракуратура абвясціла пра аднаўленне крымінальнай 

справы супраць Яўгена Волкава, якога падазравалі ў дзейнасці ад імя незарэгістраванай 

арганізацыі, што з'яўляецца парушэннем закона. 30 снежня ўлады абвясцілі, што закрылі 

справу. Валкава падазравалі ў тым, што ѐн прадстаўляе Царкву аб'яднання Муна, якая 



забароненая ў Беларусі за "дэструктыўную" дзейнасць. Царкве аб'яднання было адмоўлена 

ў афіцыйнай рэгістрацыі ў Беларусі ў 1996 і 2001 гадах. 

 

Паводле закона, выкарыстанне жылой плошчы для набажэнстваў дазваляецца толькі пасля 

афіцыйнага вывядзення яе з жылога фонду, а гэта значыць, што рэлігійныя арганізацыі 

былі вымушаныя перарэгістраваць памяшканні, у якіх яны мелі намер праводзіць 

набажэнствы. Улады па-ранейшаму адмаўлялі ў перарэгістрацыі маѐмасці многім 

пратэстанцкім цэрквам і іншым нетрадыцыйным канфесіям, таму суполкі часта былі 

вымушаныя сустракацца нелегальна або дома ў каго-небудзь з прыхажан.  

У красавіку грэка-каталіцкая суполка ў Мінску беспаспяхова звярнулася да Лукашэнкі па 

дазвол на будаўніцтва царквы. 

У жніўні ў Наваполацку мясцовыя ўлады адхілілі просьбу мясцовай суполкі Евангельскай 

царквы “Благодать” прадаць ѐй кавалак зямлі для будаўніцтва царквы. 

На працягу года ўрад працягваў пераследаваць "Новае жыццѐ" і прыкладаць намаганні, 

каб высяліць царкву з яе будынка на ўскраіне Мінска. 5 сакавіка надзорная калегія 

Вярхоўнага гаспадарчага суда пакінула без зменаў  рашэнне ад 13 студзеня пазбавіць 

царкву права ўласнасці на гэты будынак. 16 сакавіка Мінскія гарадскія ўлады прапанавалі 

царкве ўчастак зямлі памерам адзін акр у іншым месцы, што ў чатыры разы менш таго 

ўчастка, што належыць цакрве, і настойвалі на тым, каб царква прадала сваю маѐмасць па 

цане ніжэй за рынкавую. УАСРН і Мінскія гарадскія ўлады заявілі, што на месцы царквы 

неабходна пабудаваць дзіцячы сад або школу. Старэйшы пастар Вячаслаў Ганчарэнка 

заявіў 8 траўня, што прыход адзінагалосна адхіліў прапанову гарадскіх уладаў. 

1 кастрычніка ўлады аштрафавалі Ганчарэнку на 420 000 рублѐў (150 даляраў) за 

непрадастаўленне 9 верасня пажарнай службе магчымасці агледзець храм. 7 кастрычніка 

Мінскі гарадскі гаспадарчы суд, разгледзеўшы зыск мясцовага жыллѐвага ведамства, 

прыняў рашэнне высяліць царкву “Новае жыццѐ”. 8 снежня надзорная інстанцыя адхіліла 

апеляцыю, пададзеную царквой. З лістапада 2007 года царква не дазваляе ніякім 

службовым асобам уваходзіць у свае памяшканні ў адказ на бесперапынныя спробы 

ўладаў пазбавіць царкву будынка. 

Закон дазваляе асобам збірацца ў прыватных дамах для малітвы, аднак для правядзення 

дома рытуалаў, абрадаў ці цырымоній патрэбны дазвол мясцовых уладаў. На працягу года 

міліцыя некалькі разоў перапыняла рэлігійныя сходы, што праводзіліся ў прыватных 

дамах, часам арыштоўвала і штрафавала ўдзельнікаў. 

  

За незаконнае правядзенне набажэнстваў баптыстаў, пяцідзесятнікаў ды іншых 

пратэстантаў штрафавалі ці папярэджвалі па абвінавачаннях у парушэнні грамадскага 

парадку ці правядзенні несанкцыянаваных сходаў. 

У снежні розныя СМІ змясцілі паведамленні пра тое, што ў Магілѐве абласныя ўлады 

заклікалі жыхароў інфармаваць ідэалагічных супрацоўнікаў пра незарэгістраваныя 

рэлігійныя арганізацыі і іх незаконную дзейнасць, у тым ліку пра набажэнствы, распаўсюд 

літаратуры і місіянерскую дзейнасць. У лістападзе ў Асіповічах Магілѐўскай вобласці 

пратэстанцкага актывіста аштрафавалі за правядзенне святкавання Дня ўскладання падзякі 

ў прыватным доме. Міліцыя ды ідэолагі ўмяшаліся ў святкаванне. 

28 кастрычніка ў Гарбавічах улады папярэдзілі 10 прыхажанаў незарэгістраванай царквы 

“Пасольства Божае”, што яны могуць быць прыцягнутыя да адказнасці за правядзенне 

набажэнства 25 кастрычніка ў прыватным доме. Мясцовыя ідэолагі і міліціянты 

ўварваліся ў дом і канфіскавалі рэлігійную літаратуру. 

14 ліпеня ў Баранавічах Царква Поўнага Евангелля "Новае пакаленне" была аштрафаваная 

на 350 000 рублѐў (125 даляраў) за правядзенне "незаконнага" набажэнства раніцай у 

нядзелю 21 чэрвеня. Таксама ў Баранавічах 7 ліпеня суд аштрафаваў двух сябраў 



мясцовага Савета баптысцкіх цэркваў на 700 000 рублѐў (250 даляраў) кожнага за 

правяденне малітвы ў прыватным доме. 

Улады заявілі, што Царква Новага Запавету парушыла рэлігійнае заканадаўства, 

дазволіўшы Барысу Грысенку, запрошанаму прадстаўніку ўкраінскай месіянскай 

габрэйскай рэлігійнай арганізацыі, выступіць у царкве 21 траўня. Грысенку аштрафавалі 

на 105 000 рублѐў (35 даляраў) яе замежнага грамадзяніна, які прыняў удзел у рэлігійнай 

дзейнасці, не атрымаўшы на гэта дазволу.  

Паводле закона, грамадзяне  маюць права свабодна гаварыць пра свае рэлігійныя 

перакананні. Аднак улады па-ранейшаму прадухілялі, спынялі прапаведаванне ад імя 

любых рэлігійных груп за выключэннем Беларускай праваслаўнай царквы, а таксама 

каралі асобаў за такія дзеянні.  

 Урад не дазваляў замежным місіянерам ажыццяўляць рэлігійную дзейнасць па-за рамкамі 

тых арганізацый, якія іх запрасілі. Закон патрабуе, каб замежных місіянеры атрымлівалі 

гадавыя шматразовыя візы для ажыццяўлення “рэлігійнай дзейнасці”. Назіральнікі 

выказвалі занепакоенасць адсутнасцю ўніфікаваных афіцыйных палажэнняў, якія 

рэгулявалі б прымяненне візавага заканадаўства: гэта ўплывала на ўмовы жыцця і працы 

місіянераў у краіне. 

 

У лютым 2008 года Савет міністраў прыняў дырэктыву, што пералічвае падставы, на якіх 

замежным рэлігійным дзеячам і рэлігійным дзеячам без грамадзянства можна не дазволіць 

прыехаць у краіну на запрашэнне мясцовых рэлігійных арганізацый. Сярод такіх прычын і 

наяўнасць у дакументах дадзеных, што не адпавядаюць рэчаіснасці, і недастатковае 

веданне расейскай ці беларускай мовы, і здзейсненае раней адміністрацыйнае 

правапарушэнне ці любая ранейшая адмова ў дазволе на наведванне краіны. Замежныя 

клерыкі таксама павінны падаваць большую колькасць дакументаў, што робіць працэдуры 

грувасткімі.  

 

Закон таксама забараняе заснаванне прадстаўніцтваў замежных арганізацый, чыя 

дзейнасць скіраваная на распальванне “нацыянальнай, рэлігійнай, расавай варожасці” ці 

можа “адмоўна ўздзейнічаць на стан фізічнага ці псіхічнага здароўя людзей”.  

  

Замежных грамадзян, якія афіцыйна знаходзяцца ў краіне з нерэлігійнымі мэтамі, за ўдзел 

у рэлігійнай дзейнасці могуць папярэджваць ці высылаць з краіны. На такіх падставах на 

працягу года выслалі не менш як дваіх чалавек.  

Закон не прадугледжвае вяртання маѐмасці, захопленай падчас нацысцкай акупацыі ці за 

савецкім часам, і абмяжоўвае вяртанне маѐмасці, што выкарыстоўваецца ў межах 

культурніцкай і адукацыйнай дзейнасці. Аднак на працягу года ўлады вярнулі БПЦ шэсць 

раней канфіскаваных будынкаў і адзін будынак вярнулі яўрэйскай суполцы.  

 

Па стане на канец года, улады так і не выканалі свайго абяцання знайсці новае месца для 

дзяржаўнага архіва, які захоўваўся ў будынках былога кляштара бернардынаў, рыма-

каталіцкага кляштара ў цэнтры Мінска.  

 

15 Ліпеня АУСРН заявіў, што ўлады не могуць вярнуць былы рымска-каталіцкі кляштар, 

таму што няма дзе размясціць дзяржаўныя архівы. 

 

Асобаў, што адмаўляюцца ад вайсковай службы з-за рэлігійных перакананняў, улады 

пераследавалі і судзілі. 6 лістапада ў Гомелі суд аштрафаваў Змітра Смыка, прыхажаніна 

мясцовай царквы "Сведак Іеговы", на 3,5 млн. рублѐў (1285 даляраў) за ўхіленне ад 

службы ў войску. Смык прасіў прадаставіць сабе магчымасць прайсці грамадзянскую 

службу, альтэрнатыўную службе ў войску, у адпаведнасці з  палажэннем канстытуцыі, 



якое не прымяняецца на практыцы. Пракурор сцвярджаў, што няма ніякіх падставаў, каб 

вызваліць Смыка ад вайсковай службы з-за яго рэлігійных перакананняў. 

Злоўжыванні і дыскрымінацыя ў грамадстве 

 

Паводле дадзеных яўрэйскіх суполак, яўрэямі сябе ўсведамляюць ад 50 000 да 70 000 

чалавек. Бальшыня яўрэяў краіны не былі актыўнымі вернікамі.  

На працягу года па-ранейшаму назіраліся антысеміцкія праявы; улады праводзілі праверкі 

ў сувязі з некаторымі паведамленнямі пра такія праявы. Культавыя месцы станавіліся 

ахвярамі вандалаў, і некаторыя культавыя месцы знішчылі, каб пабудаваць на іх месцы 

камерцыйныя аб'екты. Урад не праводзіў адукацыйных кампаній за талерантнасць і 

супраць забабонаў. 

  

У траўні мясцовыя і міжнародныя габрэйскія лідэры зьвярнуліся да прэзідэнта з заклікам 

захаваць драўляную сінагогу 19-га стагоддзя ў Любані, таму што ў красавіку мясцовыя 

ўлады разбурылі падобную сінагогу нібыта з-за яе меркаванага дрэннага стану і 

"адсутнасці гістарычнай ці культурнай каштоўнасці". Актывісты кампаніі за захаванне 

спадчыны таксама выказалі пратэст у сувязі са знішчэннем і заклікалі ўлады змясціць на 

месцы будынка памятны знак. 

2 чэрвеня 13 габрэйскіх надмагілляў на могілках у Барысаве сталі аб'ектамі нападу 

вандалаў. Міліцыя распачала крымінальную справу, але не здолела выявіць і пакараць 

вінаватых. 

У кастрычніку гарадскія ўлады Ваўкавыска пачалі пракладку вадаправодных і 

каналізацыйных труб на месцы яўрэйскіх могілак. Падчас будаўнічых прац рабочыя 

знайшлі чалавечыя парэшткі і хутка перапахавалі іх. Мясцовыя ўлады не прызналі, што 

былі закранутыя чалавечыя парэшткі. У аналагічным выпадку ў Мазыры мясцовыя органы 

ўлады не прызнавалі, што раскопкі праводзіліся на месцы могілак з трайня па жнівень і 

што былі знойдзеныя чалавечыя парэшткі. 

Яўрэйскія арганізацыі і актывісты грамадзянскай супольнасці па-ранейшаму выказвалі 

заклапочанасць ідэяй “больш шчыльнага славянскага саюза”, папулярнай сярод 

нацыяналістычных арганізацый, у тым ліку “Русского национального единства” (РНЕ), 

групы, якая працягвала сваю дзейнасць, нягледзячы на тое, што была афіцыйна 

распушчаная ў 2000 годзе. У Наваполацку гарадская пракуратура двойчы на працягу года 

адмовілася прыняць да разгляду заявы пра выпадкі вандалізму і нанясення свастыкі на 

сцены будынкаў. Адказнасць за гэтыя і шматлікія іншыя праявы вандалізму па ўсѐй краіне 

многія ўскладалі на нэанацыстаў. Намеснік начальніка аддзела па прадухіленні 

злачыннасці сярод непаўналетніх Міністэрства ўнутраных спраў Андрэй Саладоўнікаў 

прызнаў у 2008 годзе, што ў краіне ѐсць некалькі неанацысцкіх груповак. Па яго словах, 

КДБ адсочвае іх дзейнасць, яны “слаба арганізаваныя і не карыстаюцца папулярнасцю 

сярод маладых людзей”.  

  

22 красавіка антысэміцкія надпісы і свастыкі былі намаляваныя на сценах сінагогі ў 

Віцебску. 

 

9 траўня вандалы спалілі вянкі і кветкі, ускладзеныя да помніка ахвярам Халакоста ў 

Брэсце. Помнік, усталяваны ў 1992 годзе, ужо шмат разоў быў аб'ектам нападаў вандалаў. 

За гэты акт вандалізму нікога не асудзілі. У гэты ж дзень у Наваполацку актывісты РНЕ 

рабілі захады супраць мясцовай апазіцыйнай моладзі. Міліцыя не спрабавала ўмяшацца. 

 

У ліпені вандалы нанеслі антысэміцкія надпісы і свастыку на будынак на ўсходзе Мінска. 

Яшчэ адзін антысеміцкі заклік з'явіўся на жылым доме ў цэнтры Менска. 25 ліпеня 

вандалы нанеслі свастыку і антысеміцкія заклікі на мемарыяльны знак на ўспамін пра 



габрэяў, забітых нацыстамі ў Слуцку ў 1943 годзе. Гэта была трэцяя вандалізму ў 

дачыненні помніка, які быў пастаўлены ў 2007 годзе. 

 

У ліпені яўрэйская супольнасць Пінска неаднаразова выказвала заклапочанасць з нагоды 

знішчэння гістарычнага Караліна - яўрэйскага квартала ў цэнтры горада. Каралін шанавалі 

як месца, дзе запачаткаваўся хасідызм. Нягледзячы на шматлікія звароты да Міністэрства 

культуры, улады разбурылі большасць будынкаў у Караліне, каб пабудаваць аб'екты для 

мясцовага ўніверсітэта. 

8 верасня намеснік старшыні КДБ адмовіўся распачаць крымінальныя справы для 

расследавання шматлікіх выпадкаў нанясення нацысцкіх і антысеміцкіх графіці ў Мінску, 

заявіўшы, што гэта "хуліганскія дзеянні". 

 

У снежні 2008 года раѐнны суд забараніў як “экстрэмісцкія” і “антысеміцкія” 13 

рэлігійных кніг да іншых матэрыялаў, што выдала і распаўсюджвала Мінская кампанія 

“Праваслаўная ініцыятыва”. Таксама генеральная пракуратура скасавала ліцэнзіі кампаніі 

на выдавецкую дзейнасць і рознічны продаж і канфіскавала 50 000 брашур, якія, па 

меркаванні ўладаў, распальвалі нянавісць паміж праваслаўнымі вернікамі ды іўдзеямі.  

. 

18 чэрвеня прэс-служба КДБ паведаміла, што быў абмежаваны доступ да васьмі мясцовых 

і трох замежных вэб-сайтаў, якія нібыта садзейнічалі распаўсюджанню рэлігійнага 

экстрэмізму. Аднак у краіне па-ранейшаму прадавалі антысеміцкія і расейскія 

ультранацыяналістычныя газеты, літаратуру, лічбавыя дыскі і відэакасеты, прывезеныя з 

Расеі. 

Больш дэталѐвая інфармацыя ўтрымліваецца ў Справаздачы аб захаванні свабоды 

веравызнання ў краінах свету за 2009 год:  

 

www.state.gov/g/drl/rls/irf  

  

г) свабоды перамяшчэння, правоў вымушаных перасяленцаў, абароны ўцекачоў і асобаў 

без грамадзянства 

  

Закон забяспечвае свабоду перамяшчэння, у тым ліку права на эміграцыю. Аднак улады 

часам абмяжоўвалі права грамадзян выяжджаць за мяжу. Урад супрацоўнічаў з Офісам 

Вярхоўнага камісара ААН па справах уцекачоў (UNHCR) і іншымі гуманітарнымі 

арганізацыямі ў справе забеспячэння абароны і дапамогі вымушаным перасяленцам, 

уцекачам, уцекачам, што вяртаюцца дадому, асобам, што звяртаюцца па прытулак, асобам 

без грамадзянства ды асобам, становішча якіх выклікае занепакоенасць. 

 

У студзені 2008 года праз прэзідэнцкі дэкрэт выяздныя штампы былі замененыя на 

кампутарызаваную ўрадавую базу дадзеных, з дапамогай якой правяраюць, ці дзейныя 

пашпарты, і вядуць улік замежных вандровак грамадзян. Паводле інфармацыі 

Міністэрства ўнутраных спраў, база дадзеных утрымлівае імѐны не менш як 100 000 

асобаў, якім забаронена выяжджаць за мяжу, у тым ліку тых, хто мае доступ да 

дзяржаўных сакрэтаў, праходзіць у якасці абвінавачанага па крымінальнай ці адказчыка 

па грамадзянскай справе альбо мае нявыкананыя фінансавыя абавязацельствы. 

Апазіцыйныя палітыкі і актывісты грамадзянскай супольнасці крытыкавалі базу дадзеных, 

заяўлялі, што яна абмяжоўвае свабоду перамяшчэння. Некаторым асобам паведамлялі 

пісьмова, што іх імѐны ўнесеныя ў базу дадзеных, некаторым паведамлялі пра гэта на 

памежных пераходах. У некаторых выпадках актывістаў апазіцыі спынялі на мяжы і 

адпраўлялі назад альбо затрымлівалі для працяглага ператрусу. Напрыклад, 16 красавіка 

памежнікі не выпусцілі з краіны Артура Фінькевіча, калі той ехаў з Беларусі ў Вільнюс на 

сустрэчу з прадстаўнікамі замежнай амбасады.  

http://www.state.gov/g/drl/rls/irf


 

13 кастрычніка на мяжы з Польшчай памежнікі затрымалі лідэра Аб'яднанай 

грамадзянскай партыі Анатоля Лябедзьку і правялі грунтоўны вобшук. На наступны дзень 

памежнікі зноў правялі вобшук у дачыненні да Лябедзькі і былога палітвязня Аляксандра 

Казуліна на літоўскай мяжы. Памежнікі таксама затрымалі Лябедзьку і правялі вобшукі 7 

кастрычніка і 11 лістапада. 

 

4 кастрычніка міліцыя на працягу двух з паловай гадзін праводзіла вобшук старшыні БНФ 

Алеся Янукевіча ў Нацыянальным аэрапорце "Мінск", у выніку чаго ѐн прапусціў свой 

рэйс у Лондан. 10 снежня супрацоўнікі мытні ў Мінскім аэрапорце правялі грунтоўны 

вобшук багажа Анатоля Лябедзькі і лідэра БНФ Алеся Янукевіча пасля іх вяртання з 

Германіі. Паводле паведамленняў, мытнікі зрабілі копіі ўсіх друкаваных матэрыялаў, якія 

яны знайшлі ў багажы, і канфіскавалі некаторыя дакументы. 

У адпаведнасці з прэзідэнцкім дэкрэтам, кожны студэнт, што жадае навучацца за мяжой, 

павінен атрымаць дазвол міністра адукацыі. Гэты дэкрэт, быццам бы скіраваны супраць 

гандлю людзьмі, таксама абавязвае Міністэрства ўнутраных спраў весці ўлік грамадзян, 

што працуюць за мяжой, а турыстычныя агенцыі паведамляць пра асобаў, што не 

вярнуліся з-за мяжы ў запланаваны час. 

Закон абавязвае асобаў, якія едуць у месцы, што знаходзяцца на адлегласці 15 міль ці 

бліжэй да мяжы, атрымліваць пропуск.  

Законам не прадугледжваецца прымусовая высылка з краіны, аднак па сведчаннях крыніц, 

сілы бяспекі пагражалі лідэрам апазіцыі фізічнай расправай ці крымінальным пераследам, 

калі тыя не з‟едуць з краіны. Заканадаўства дазваляе высылку ў межах краіны (“хімію”) ў 

дачыненні да асуджаных за злачынствы.  

 

Многія студэнты ўніверсітэтаў, якіх выключылі ці пагражалі выключыць за палітычную 

дзейнасць, самастойна прынялі рашэнне паехаць з краіны. З 2006 года больш як 500 

студэнтаў вырашылі працягваць сваѐ навучанне ў замежных універсітэтах. 

Унутраны пашпарт па-ранейшаму быў асноўным пасведчаннем асобы, неабходным для 

афармлення сталага месца жыхарства, уладкавання на працу, рэгістрацыі ў гатэлі. Міліцыя 

па-ранейшаму пераследавала асобаў, што жылі не па тым адрасе, што запісаны ва 

ўнутраным пашпарце як афіцыйны. 

 

Абарона ўцекачоў 

  

Краіна ѐсць падпісантам Канвенцыі ААН ад 1951 года аб статусе ўцекачоў і яе Пратакола 

1967 года. Закон краіны гарантуе прытулак ці надаванне статусу ўцекача, і ўрад 

распрацаваў сістэму забеспячэння абароны ўцекачоў.  

  

На практыцы ўрад забяспечваў некаторую ступень абароны ўцекачоў ад высылкі ці 

вяртання ў краіны, дзе іх жыццѐ ці свабода апынуліся б пад пагрозай. Ад пачатку дзеяння 

працэдуры атрымання статуса ўцекача ў 1997 і да 1 кастрычніка 812 чалавек, у тым ліку 

205 дзяцей, атрымалі статус уцекача. З іх 357 засталіся ў Беларусі. На працягу года 153 

чалавекі звярнуліся па атрыманне прытулку. З 1997 года па 1 кастрычніка было пададзена 

1 584 заявы на атрыманне прытулку. Уцекачы паходзяць пераважна з Азербайджана, 

Грузіі, Таджыкістана, Ірана, Ірака, Афганістана, Індыі і Пакістана.  

Нягледзячы на тое, што ўсе замежныя грамадзяне маюць права прасіць прытулку, улады 

па-ранейшаму адказвалі адмоўна на некаторыя хадайніцтвы аб прытулку, пададзеныя 

грамадзянамі Расійскай Федэрацыі. Час ад часу іміграцыйныя службы і суды сцвярджалі, 

што ў адпаведнасці з дамоўленасцямі аб стварэнні саюзнай дзяржавы Беларусі і Расійскай 

Федэрацыі і аб роўных правах грамадзян, грамадзяне Расеі і Беларусі карыстаюцца 



роўнымі правамі, і першыя могуць легальна жыць у краіне і атрымліваць дазвол на 

пражыванне ў Беларусі на падставе свайго расійскага грамадзянства. Тым не менш, за 

першыя дзевяць месяцаў года іміграцыйныя ўлады прынялі ад грамадзян Расіі восем 

хадайніцтваў. 

Асобы, што звярнуліся па прытулак, могуць свабодна перамяшчацца ў межах краіны, але 

павінны жыць у тым рэгіѐне, які яны пазначылі ў сваім хадайніцтве аб статусе ўцекача, і 

месца іх пражывання павінна быць вядомае ўладам. Крыніцы паведамлялі, што ўлады 

часта патрабавалі, каб асобы, што імкнуцца атрымаць прытулак, сяліліся ў сельскай 

мясцовасці. Пра змену месца жыхарства неабходна паведамляць уладам. Зарэгістраваныя 

асобы, што звярнуліся па прытулак, атрымліваюць даведкі, якія выкарыстоўваюцца як 

пасведчанні асобы і абараняюць іх ад высылкі. Паводле закона, яны таксама павінны 

прайсці рэгістрацыю ў мясцовых органах улады, каб атрымаць унутраны пашпарт.  

  

Асобы без грамадзянства  

 Паводле паведамлення СМІ ад 20 чэрвеня са спасылкай на афіцыйныя статыстычныя 

дадзеныя, у краіне было каля 8 000 асобаў без грамадзянства. У цэлым не існавала 

праблемы адвольных затрыманняў ці гвалту ў дачыненні да асобаў без грамадзянства. 

Аднак пры ўладкаванні на працу асобы без грамадзянства сутыкаліся з  дыскрымінацыяй, 

таму што ўлады часта патрабавалі, каб яны жылі ў сельскай мясцовасці, і забаранялі ім 

шукаць працу за межамі рэгіѐна, у якім яны жылі. На практыцы асобы без грамадзянства 

не мелі магчымасці пераехаць жыць у іншы рэгіѐн. 

  

Раздзел 3. Забеспячэнне палітычных правоў: права грамадзян мяняць свой урад 

  

У адпаведнасці з законам, грамадзяне маюць права мяняць свой урад мірным шляхам. 

Аднак на справе ўлады пазбаўлялі грамадзян гэтага права.  

 З моманту свайго абрання ў 1994 годзе першым прэзідэнтам краіны на тэрмін 5 гадоў, 

Лукашэнка няўхільна канцэнтраваў уладу ў выканаўчай галіне, каб падпарадкаваць сабе 

ўсе галіны ўлады. У 1996 і 2004 гадах праз неадпаведныя стандартам рэферэндумы 

канстытуцыю змянілі, пашырыўшы прэзідэнцкія паўнамоцтвы, падоўжыўшы тэрмін 

прэзідэнцтва Лукашэнкі і скасаваўшы абмежаванне на колькасць тэрмінаў прэзідэнцтва. 

Лукашэнка застаўся на трэці тэрмін праз сфальшафаваныя прэзідэнцкія выбары ў сакавіку 

2006 года.  

Паводле канчатковай справаздачы місіі назіральнікаў Бюро па дэмакратычных інстытутах 

і правах чалавека АБСЕ (БДІПЧ), парламенцкія выбары, што прайшлі ў верасні 2008 года, 

ў значнай ступені не адпавядалі міжнародным стандартам дэмакратычных выбараў. 

Нягледзячы на абвешчаны прэзідэнтам намер правесці свабодныя і справядлівыя выбары, 

улады зрабілі сур‟ѐзныя захады супраць гарантаваных канстытуцыяй свабодаў 

выказвання, асацыяцый і сходаў. Усе 110 кандыдатаў, прызнаных пераможцамі, былі 

прыхыльнікамі палітыкі Лукашэнкі.  

  

Выбары і ўдзел у палітыцы 

  

Напярэдадні выбараў 2008 года Лукашэнка абвясціў пра свой намер правесці празрыстыя 

выбары і сказаў, што выбарнае заканадаўства было насамрэч парушана, каб задаволіць 

патрабаванні захаду аб празрыстасці і адпаведнасці дэмакратычным стандартам. 

Напрыклад, службовыя асобы, адказныя за правядзенне выбараў, сцвярджалі, што 

зарэгістравалі кандыдатаў, нягледзячы на памылкі ў іх рэгістрацыйных бланках. У жніўні 

Лукашэнка паўтарыў свае ранейшыя заўвагі пра тое, што ѐн загадаў сфальшафаваць 

вынікі прэзідэнцкіх выбараў 2006 года з 93 адсоткаў да "каля 80 адсоткаў". У адказ на яго 

заўвагі лідэры апазіцыі звярнуліся да Генеральнай пракуратуры з просьбай распачаць 

расследаванне меркаванага махлярства падчас выбараў 2006 года. 9 лістапада ведамства 



абвесціла, што ніякіх доказаў парушэння выбарчага заканадаўства не мае, і таму не будзе 

распачынаць расследаванне.  

На працягу кампаніі 2008 года кандыдаты ад апазіцыі паведамлялі пра несправядлівае 

стаўленне, напрыклад, пра абмежаванні ўладамі доступу да электронных СМІ і месцаў 

правядзення перадвыбарчых сустрэч. Здаралася, што дзяржаўныя друкарні адмаўляліся 

вырабляць агітацыйныя матэрыялы апазіцыі. Прыхільнікі кандыдатаў ад апазіцыі таксама 

паведамлялі пра пераслед з боку ўладаў, у тым ліку пра канфіскацыі агітацыйных 

матэрыялаў. 

Хаця намінальна прадстаўніцтва апазіцыі ў выбарчых камісіях павялічылася, улады па-

ранейшаму не дапускалі ўключэння прадстаўнікоў апазіцыі ў выбарчыя камісіі ўсіх 

узроўняў. У складзе Цэнтральнай выбарчай камісіі было чацвѐра сябраў ад апазіцыі, якія 

мелі права выказваць меркаванне, але не галасаваць. Ва ўчастковых выбарчых камісіях 

актывісты апазіцыі складалі менш за 1 адсотак.  

 

Палітычныя партыі па-ранейшаму атрымлівалі папярэджанні ад уладаў за дробныя 

парушэнні закона, які дазваляе ўладам прыпыніць дзейнасць палітычнай партыі на шэсць 

месяцаў за адно парушэнне і закрыць партыю пасля двух папярэджанняў. Закон таксама 

забараняе партыям прымаць падтрымку з-за мяжы і патрабуе рэгістрацыі ўсіх палітычных 

блокаў і кааліцый у Міністэрстве юстыцыі.  

28 кастрычніка ў Магілѐве ўлады зарэгістравалі мясцовае аддзяленне Беларускай сацыял-

дэмакратычнай партыі "Грамада". Бабруйская арганізацыя "Грамады" заставалася 

незарэгістраванай пасля таго, як арэндадаўца скасаваў дамову арэнды, што пазбавіла яе 

"юрыдычнага адраса". 

Міліцыя па-ранейшаму затрымлівала сябраў сябраў камуністычнай партыі за распаўсюд 

партыйнага выдання, незалежнай газеты "Товарищ". 8 і 9 ліпеня ў Калінкавічах і Гомелі 

міліцыянты затрымалі прадстаўнікоў партыі на тры гадзіны і канфіскавалі экзэмпляры 

выдання. 

30 верасня міліцыя затрымала Анатоля Лябедзьку, лідэра апазіцыйнай Камуністычнай 

партыі Сяргея Калякіна і не менш як чатырох іх калегаў за распаўсюд друкаваных 

матэрыялаў з антыкрызіснай платформай Аб'яднаных дэмакратычных сілаў. Міліцыя 

канфіскавала матэрыялы і выпусціла затрыманых праз тры гадзіны. 

 

Улады працягвалі пераследаваць непрызнаны Саюз палякаў, яго старшыню Анжаліку 

Борыс і яе калегаў (гл. раздзел 6). 

У студзені 2008 года Міністэрства юстыцыі падало зыск аб ліквідацыі Партыі камуністаў 

беларускай, аднак партыя заявіла, што зыск не быў пададзены, і зарэгістравала 18 

кандыдатаў для ўдзелу ў парламенцкіх выбарах 2008 года. 

На працягу года было шмат выпадкаў, калі моладзевых сябраў апазыцыйных палітычных 

груп гвалтоўна забіралі ў войска. Таксама паступалі паведамленні аб выпадках 

дыскрымінацыі і пераследу ў дачыненні да іх падчас службы ў войску (гл. раздзел 1.е). 

Сярод 110 дэпутатаў Палаты прадстаўнікоў было 35 жанчын, а ў Савеце Рэспублікі - 19 

жанчын сярод 56 сябраў. Адну з 20 парламенцкіх камісій узначальвала жанчына, і ў 

Савеце Міністраў, што складаецца з 40 чалавек, была адна жанчына.  

Ніводзін з высокапастаўленых службоўцаў ураду ці Нацыянальнага сходу адкрыта не 

вызначаў сябе як прадстаўніка нацыянальнай меншасці, хоць сярод іх было некалькі 

палякаў і прадстаўнікоў іншых этнічных груп. 

  

Раздзел 4: Карупцыя ва ўрадзе і празрыстасць дзейнасці ўладаў 

  

Закон прадугледжвае крымінальную адказнасць за карупцыйныя злачынствы, звязаныя з 

выкарыстаннем службовага становішча, аднак паводле дадзеных, службовыя асобы па-



ранейшаму ўдзельнічалі ў карупцыйнай дзейнасці. Паводле Сусветнага банка (яго індэкса 

якасці кіравання ў свеце), карупцыя была для краіны сур‟ѐзнай праблемай. 23 чэрвеня 

Генеральны пракурор Рыгор Васілевіч заявіў, што большасць карупцыйных спраў былі 

звязаныя з прыняццем ці вымагальніцтвам хабару, махлярствам і злоўжываннем 

службовымі паўнамоцтвамі. 

У лістападзе генеральны пракурор праінфармаваў Савет міністраў, што міністэрствы 

транспарту і камунікацый, архітэктуры і будаўніцтва, адукацыі, сельскай гаспадаркі і 

харчавання, прамысловасці і энергетыкі ѐсць "найбольш схільнымі да карупцыі", і там 

адзначаная найбольшая колькасць карупцыйных злачынстваў. Віцэ-прэм'ер Уладзімір 

Сямашка прызнаў, што высокапастаўленыя службовыя асобы нярэдка адмаўляліся 

спрыяць праваахоўным органам у расследаванні карупцыйных злачынстваў. Ён даручыў 

міністэрствам узмацніць свае намаганні па барацьбе з карупцыяй і забеспячыць 

эфектыўную дзейнасць антыкарупцыйных падраздзяленняў. 

Непразрыстасць асабістых фондаў прэзідэнта і афіцыйных дзяржаўных рахункаў, а 

таксама высокая залежнасць ад небюджэтных паступленняў даюць паставы меркаваць пра 

карумпаванасць выканаўчай улады. 

У студзені 2008 года быў прыняты новы антыкарупцыйны закон, паводле якога пашыраны 

спіс прафесій, найбольш няўстойлівых перад карупцыяй, Генеральнай пракуратуры 

даручана каардынаваць высілкі па супрацьдзеянні карупцыі, службовым асобам 

забаронена мець банкаўскія рахункі за мяжой і займацца кумаўством. 25 красавіка 

Лукашэнка падпісаў дэкрэт, паводле якога расследаваць карупцыйныя справы маюць 

паўнамоцтвы не толькі пракуратуры, а таксама МУС і КДБ. 

Генеральны пракурор паведаміў, што на працягу года ўлады зарэгістравалі 3366 

карупцыйных злачынстваў, выявілі 1746 правапарушальнікаў. 4 чэрвеня кіраўнік Камітэта 

дзяржаўнага кантролю заявіў, што яго ведамства пачало расследаванне 59 эканамічных 

злачынстваў урадавых чыноўнікаў. 4 снежня Генеральная пракуратура абвясціла, што са 

студзеня па кастрычнік карупцыя прычыніла дзяржаве шкоду ў памеры 88 млрд рублѐў 

(30 млн даляраў) і што 1470 чалавекам прад'яўленыя абвінавачанні ў карупцыйных 

злачынствах. 

На працягу года вяліся шматлікія расследаванні выпадкаў карупцыі, аднак пераслед па 

законе заставаўся выбарачным, а ў некаторых выпадках палітычна матываваным. 

21 студзеня генеральны пракурор абвясціў пра арышт былога начальніка дэпартамента 

фінансавых расследаванняў Камітэта дзяржаўнага кантролю Анатоля Грамовіча за 

злоўжыванне службовым становішчам, хабарніцтва, і ўхіленне ад выплаты мытных 

пошлін. Па стане на канец года, справа Грамовіча заставалася незавершанай. 

17 лютага суддзя прыгаварыў двух супрацоўнікаў Магілѐўскага Камітэта дзяржаўнага 

кантролю да пазбаўлення волі на тэрміны да дзевяці з паловай гадоў па абвінавачаннях ў 

хабарніцтве і вымагальніцтве, высунутых выканаўчым дырэктарам замежнай кампаніі. 

11 сакавіка супрацоўнікі КДБ затрымалі першага намесніка старшыні гарадской 

адміністрацыі Мазыра па абвінавачаннях у хабарніцтве і злоўжыванні службовым 

становішчам, калі ѐн за атрымаў грошы ад прыватнай кампаніі за прасоўванне яе 

інтарэсаў. 31 снежня яго асудзілі на пазбаўленне волі на тэрмін шэсць гадоў з 

канфіскацыяй маѐмасці. У сакавіку КДБ распачало гучную справу па фактах карупцыі ў 

адносінах да шэрагу высокапастаўленых службоўцаў Гомельскага абласнога ўпраўлення 

міністэрства ўнутраных спраў. Паведамлялася, што ўлады арыштавалі службовых асобаў і 

і высунулі абвінавачанні ў хабарніцтве ды іншых карупцыйных злачынствах. 

11 траўня Ігара Радзюка, былога старшыню Стаўбцоўскай гарадской адміністрацыі, 

асудзілі на пазбаўленне волі на чатыры гады за злоўжыванне службовым становішчам. У 

рамках той жа справы яго намесніка Ігара Комара асудзілі на пазбаўленне волі на тры з 

паловай гады. 



13 траўня ў Маларыце суд асудзіў дваіх высокапастаўленых службоўцаў мытні за 

хабарніцтва на сем гадоў зняволення з канфіскацыяй маѐмасці. 26 жніўня па падобных 

абвінавачаннях суд прыгаварыў яшчэ аднаго мытніка да пяці гадоў зняволення. 

28 кастрычніка Ўладзіміра Карунаса, высокапастаўленага сябра праўладнай Ліберальна-

дэмакратычнай партыі і былога чыноўніка Мінскай гарадской адміністрацыі, прыгаварылі 

да пазбаўлення волі на пяць гадоў з канфіскацыяй маѐмасці за атрыманне хабару і саўдзел 

у махлярстве. 

16 лістапада суд прыгаварыў Сяргея Новіка, аднаго з кіраўнікоў аддзела міністэрства 

ўнутраных спраў па барацьбе з кіберзлачыннасцю, да 12 гадоў зняволення  з 

канфіскацыяй маѐмасці за крадзяжы з банкаматаў. 

Законы, дзяржаўная палітыка і прэзідэнцкі ўказ жорстк абмяжоўваюць доступ грамадства 

да інфармацыі пра дзейнасць уладаў. Грамадзяне мелі пэўны доступ да некаторых 

катэгорый інфармацыі на ўрадавых Інтэрнэт-старонках ці ў базах дадзеных, але часта 

інфармацыя не была ні актуальнай, ні поўнай.  

 

Раздзел 5: Адносіны ўладаў да расследавання міжнароднымі і недзяржаўнымі 

арганізацыямі меркаваных парушэнняў правоў чалавека 

 

У краіне здейнічаў шэраг актыўных мясцовых праваабарончых аб‟яднанняў і НДА, аднак 

улады часта ставіліся варожа да іх высілкаў, не супрацоўнічалі з імі і не ўлічвалі іх 

стаўленне.  

З зарэгістраваных буйных праваабарончых НДА засталіся тры - Беларускі Хельсінкскі 

Камітэт, Цэнтр па правах чалавека, а таксама Інавацыйны фонд прававых тэхналогій. 

Мноства незарэгістраваных грамадскіх аб'яднанняў, у тым ліку “Вясна”, “Хартыя 97”, 

“Камітэт па абароне рэпрэсаваных „Салідарнасць‟”, “Праваабарончы альянс”, “Прававая 

дапамога насельніцтву”, “За свабоду веравызнання” працягвалі дзейнічаць, нягледзячы на 

сістэматычны пераслед з боку ўладаў. 

Улады даймалі НДА частымі праверкамі і пагрозамі скасавання рэгістрацыі, адсочвалі іх 

ліставанне і тэлефонныя размовы. Улады ігнаравалі справаздачы, падрыхтаваныя 

праваабарончымі НДА, і рэдка сустракаліся з іх прадстаўнікамі. Афіцыйныя сродкі 

масавай інфармацыі не паведамлялі пра праваабарончыя арганізацыі і іх дзейнасць; 

незалежныя СМІ, якія асвятлялі пытанні правоў чалавека, пераследавалі і закрывалі.  

26 красавіка міліцыя правяла ператрус у офісе праваабарончай групы “Хартыя 97”, не 

дазволіўшы арганізаваць асвятленне ў рэальным часе ходу дэманстрацыі, звязанай з 

Чарнобылем. 

Улады адмаўляліся рэгістраваць НДА і па-ранейшаму пераследвалі НДА паводле 

Артыкула 193 Крымінальнага кодэксу, у адпаведнасці з якім кіраванне дзейнасцю ці ўдзел 

у якой-кольвек дзейнасці незарэгістраванай НДА ѐсць крымінальнымі злачынствам. Закон 

таксама забараняе дзейнасць ад імя незарэгістраваных НДА. З 2006 года суды асудзілі 17 

асобаў за злачынствы, прадугледжаныя Артыкулам 193.1. Некаторыя мясцовыя і 

міжнародныя праваабарончыя арганізацыі, у тым ліку “Міжнародная амністыя” па-

ранейшаму заклікалі ўлады скасаваць Артыкул 193 і прыбраць іншыя перашкоды 

дзейнасці НДА, што робяць магчымым пераслед грамадзянскай супольнасці і моладзевых 

актывістаў з боку ўладаў. 

У жніўні ў Брэсце пракуратура папярэдзіла Міхася Ільіна, што ѐн можа быць прыцягнуты 

да крымінальнай адказнасці за ўдзел у дзейнасці “Маладога фронту”, непрызнанай 

арганізацыі. У снежні ў Брэсце яго калега атрымаў аналагічнае папярэджанне. 

13 лістапада Генеральная пракуратура папярэдзіла групу 15 праваабаронцаў і актывістаў 

грамадзянскай супольнасці, што ім можа пагражаць крымінальная адказнасць паводле 

Артыкула 193 за ўдзел у дзейнасці незарэгістраванай арганізацыі. Яны ў касцюмах Дзеда 

Мароза аднеслі ў пракуратуру заяву пра тое, што яны – сябры “незарэгістраванай 

асацыяцыі Дзедаў Марозаў” і плануюць арганізацыю навагодніх святаў, распаўсюд 



“падарункаў, у тым ліку сярод непаўналетніх”, і хочуць агучваць свае пажаданні “З 

Новым годам!” падчас сходаў і праз сродкі масавай інфармацыі”. 

У снежні 2008 года міністэрства юстыцыі дазволіла рэгістрацыю грамадзянскага 

недзяржаўнага аб‟яднання “За Свабоду”, лідэрам якога ѐсць былы кандыдат на 

прэзідэнцкую пасаду Аляксандр Мілінкевіч. Раней міністэрства тройчы адмаўлялася 

рэгістраваць аб‟яднанне, спасылаючыся на неналежным чынам аплачаныя 

рэгістрацыйныя пошліны, недакладнасці ў статуце, арганізацыю несанкцыянаванага 

шэсця і тэхнічныя недахопы ў рэгістрацыйных дакументах. 24 сакавіка міністэрства 

дазволіла “За Свабоду” ствараць рэгіянальныя аддзяленні, засноўваць сродкі масавай 

інфармацыі і праводзіць апытанні. 7 красавіка ў Мінску міліцыя канфіскавала офіснае 

абсталяванне з жылых памяшканняў, якія арандуе рух “За Свабоду”. Па словах 

Мілінкевіча, судовыя выканаўцы апісалі ўсю маѐмасць ў кватэры ў лістападзе 2008 года 

на падставе таго, што 10 гадоў таму ў ѐй жыў чалавек, які праходзіць па крымінальнай 

справе. 

Хаця ўрад працягвае адмаўляць у рэгістрацыі пераважнай большасці НДА, на працягу 

года былі зарэгістраваныя не менш як дзве арганізацыі, у тым ліку Цэнтр Чарнобыльскіх 

ініцыятыў і Асацыяцыя прадпрыемстваў малога і сярэдняга бізнесу. 

Улады могуць закрыць НДА, зрабіўшы ўсяго адно папярэджанне аб парушэнні 

заканадаўства. Найбольш частымі парушэннямі, якія прыводзілі да папярэджання ці 

закрыцця, былі няздольнасць атрымаць юрыдычны адрас і наяўнасць тэхнічных 

неадпаведнасцяў у пададзеных на рэгістрацыю дакументах. Закон дазваляе ўладам 

закрываць НДА за незаконнае атрыманне дапамогі з-за мяжы, а Міністэрству юстыцыі 

ўдзельнічаць у любой дзейнасці і правяраць любыя дакументы НДА. НДА таксама 

абавязаныя штогод падаваць падрабязную справаздачу аб сваѐй дзейнасці, паведамляць 

адрасы офісаў, інфармацыю пра супрацоўнікаў і агульную колькасць сябраў.  

У красавіку 2008 года пачаў дзейнічаць прэзідэнцкі ўказ, у адпаведнасці з якім арэндная 

плата большасці НДА павялічылася ў 10 разоў. Да з‟яўлення ўказа НДА плацілі адзін еўра 

(1,4 даляры) за адзін квадратны метр офіснай плошчы, а камерцыйныя ўстановы плацілі 

10 еўра (14 даляраў). Хаця некаторыя арганізацыі, напрыклад, моладзевыя спартыўныя 

аб‟яднанні, дабрачынныя  арганізацыі і дзіцячыя мастацкія студыі па-ранейшаму плацілі 

адзін еўра, ад іншых НДА, напрыклад, ад Беларускага добраахвотніцкага таварыства 

аховы гістарычных і культурных помнікаў, запатрабавалі аплаты па павышанай стаўцы.  

Многія НДА паведамілі, што павышэнне арэнднай платы верагодна прымусіць іх 

закрыцца.  

 

На працягу года БХК па-ранейшаму сутыкаўся з праблемамі ў дачыненнях з ўладамі. У 

лютым 2008 года Вярхоўны суд дазволіў Міністэрству юстыцыі адклікаць зыск аб 

прыпыненні дзейнасці БХК. Аднак банкаўскія рахункі НДА заставаліся заблакаванымі, і 

пытанне меркаваных падаткавых запазычанасцяў не было вырашанае. Справа вядзецца з 

2005 года, калі ўлады канфіскавалі офіснае абсталяванне БХК у кошт аплаты 191,5 

мільѐнаў рублѐў (68 500 даляраў) меркаваных падаткавых запазычанасцяў і штрафаў за 

пратэрміноўку выплаты падаткаў на фінансавую дапамогу, атрыманую ад міжнародных 

донарскіх арганізацый у 2000-2002 гг. 19 кастрычніка служба фінансавых расследаванняў 

запатрабавала, каб сябры БХК прадаставілі дэкларацыі даходаў і іншую інфармацыю.  

 

Паведамлялася пра пераслед сябраў НДА з боку КДБ праз размяшчэнне паклѐпніцкіх 

артыкулаў і звестак пра НДА у сродках масавай інфармацыі. Напрыклад, 3 сакавіка 

невядомыя асобы пакінулі дома ў лідэра Саюза палякаў Анжалікі Борыс і ва ўсіх суседніх 

кватэрах кампутарна апрацаваныя парнаграфічныя выявы з яефатаграфіямі. 1 снежня 

невядомыя асобы апублікавалі запіс размовы быццам бы сузаснавальніка "Беларускай 

Хрысціянскай Дэмакратыі" Рыгора Дзмітрука з трыма прастытуткамі. 

 



Улады неахвотна абмяркоўвалі пытанні правоў чалавека з міжнароднымі 

НДА, а іх прадстаўнікам часта было цяжка атрымаць дазвол на наведванне 

краіны. Напрыклад, 27 лютага ўлады адмовілі ў візе прадстаўнікам польскага 

Фонду Стэфана Баторыя і яшчэ адной замежнай арганізацыі,  якія мелі намер 

удзельнічаць у канферэнцыі грамадзянскай супольнасці. Улады адмовілі ў візе 

прэзідэнту Міжнароднай федэрацыі па правах чалавека Сугайры Белхасэн, 

які меў намер прысутнічаць 10 жніўня на слуханнях у Вярхоўным судзе па 

скарзе, пададзенай аб'яднаннем "Вясна". У верасні ўлады не дазволілі шведскаму 

незалежнаму эксперту па СМІ Джаане Кураш наведаць краіну ў складзе дэлегацыі 

 міжнародных экспертаў па СМІ. 

Улады пастаянна ігнаравалі рэкамендацыі НДА, скіраваныя на паляпшэнне сітуацыі 

з правамі чалавека ў краіне, і іх заклікі спыніць пераслед грамадзянскіх аб‟яднанняў. 

22 кастрычніка першы намеснік главы адміністрацыі прэзідэнта Наталля Пяткевіч 

правяла сустрэчу з БХК, БАЖ і іншымі актывістамі-праваабаронцамі ў межах 

падрыхтоўкі ўладамі справаздачы для Універсальнага перыядычнага агляду Рады ААН па 

правах чалавека. Паводле яе слоў, улады "палітычна не гатовыя" да лібералізацыі 

прававой палітыкі ў дачыненні да грамадзянскай супольнасці і да крокаў у накірунку 

паляпшэння сітуацыі з правамі чалавека ў краіне. 

 

У снежні 2007 года, Генеральная асамблея ААН другі год запар прыняла 

рэзалюцыю, у якой выказала глыбокую занепакоенасць станам правоў чалавека ў краіне, у 

прыватнасці, “настойлівым” цкаваннем і пераследам з боку ўладаў актывістаў апазіцыі і 

незалежных НДА. У рэзалюцыі таксама выказвалася занепакоенасць тым, што 

высокапастаўленыя службоўцы мелі дачыненне да знікненняў сябраў апазіцыі Юрыя 

Захаранкі і Віктара Ганчара і бізнэсоўца Анатоля Красоўскага ў 1999 годзе і 

тэлежурналіста Змітра Завадскага ў 2000 годзе, а таксама тым, што ўлады не здолелі 

правесці свабодныя і справядлівыя прэзідэнцкія выбары ў 2006 годзе. 

 

Раздзел 6: Дыскрымінацыя, злоўжыванні ў грамадстве і гандаль людзьмі 

 

Закон забараняе дыскрымінацыю паводле расавай ці палавой прыналежнасці, 

абмежаваных магчымасцяў, мовы ці сацыяльнага статусу. Аднак на практыцы ўлады 

не заўсѐды абаранялі гэтыя правы. Існавалі праблемы гвалту супраць жанчын 

і дзяцей, гандлю людзьмі і дыскрымінацыі ў дачыненні да асобаў з абмежаванымі 

магчымасцямі, цыган, этнічных меншасцяў, а таксама лесбіянак, геяў, бісэксуалаў і 

транссэксуалаў (ЛГБТ). 

 

Жанчыны 

 

Паводле закона, згвалтаванне як такое ѐсць крымінальным злачынствам, але забарона 

сужэнскага згвалтавання асобна не прапісана. Праблема згвалтаванняў існавала. Але 

бальшыня жанчын не паведамляла пра згвалтаванні праз ссорам ці страх, што міліцыя 

абвінаваціць у тым, што здарылася, ахвяру. У 2007 годзе міністэрства ўнутраных спраў 

паведамляла пра 306 выпадкаў згвалтаванняў ці нападаў сэксуальнага характару. Па 

словах генеральнага пракурора, колькасць згвалтаванняў скарацілася на 26 адсоткаў у 

студзені-верасні 2008 года ў параўнанні з тым жа перыядам 2007 года. 

Значнай праблемай быў гвалт у сям‟і, у тым ліку жорсткае абыходжанне ў дачыненні да 

жанчын з боку сужэнцаў. У 2006 годзе “Міжнародная амністыя” адзначыла ў сваѐй 

справаздачы, што ўлады не робяць дастатковых захадаў, каб абараніць жанчын ад 

жорсткага абыходжання ў сям‟і. Крымінальны кодэкс не ўтрымлівае асобнага артыкула, 

што тычыўся б гвалту ў сям‟і. Па дадзеных даследавання, праведзенага ў 2008 годзе 

Цэнтрам сацыялагічных і палітычных даследаванняў Беларускага дзяржаўнага 



універсітэта, чатыры з пяці жанчын ва ўзросце ад 18 да 60 гадоў заявілі, што яны 

становяцца аб'ектамі псіхалагічнаму гвалту ў сваіх сем'ях. Кожная чацвѐртая жанчына 

пакутавала ад фізічнага гвалту, а 13,1 адсотка жанчын паведамілі, што яны сталі ахвярамі 

сэксуальнага гвалту з боку сваіх партнѐраў. Жанчыны па-ранейшаму ўстрымліваліся ад 

паведамленняў пра выпадкі гвалтоўнага абыходжання праз страх помсты ці баючыся 

выклікаць асуджэнне грамадства. Паводле дадзеных даследавання, толькі 6 адсоткаў 

мужчын і 46 адсоткаў жанчын, якія сталі ахвярамі гвалту ў сям'і, звярталіся па 

прафесійную дапамогу. НДА арганізоўвалі працу крызісных прытулкаў, што 

размяшчаліся пераважна ў Мінску, але яны кепска фінансаваліся, і іх падтрымка з боку 

ўраду была абмежаванай. 

 

Мінскі цэнтр сямейнага дабрабыту адзначыў  рост на працягу года колькасці мужчын, якія 

сталі ахвярамі гвалту ў сям'і. У 2008 годзе, па ацэнках цэнтра, сярод ахвяраў гвалту ў сям'і 

было 30 адсоткаў мужчын. Па дадзеных МУС, мужчыны складалі 10 адсоткаў усіх 

зарэгістраваных ахвяраў гвалту ў сям'і. 

 

У перыяд са студзеня па кастрычнік Міністэрства ўнутраных справаў зарэгістравала 

больш за 1850 паведамленняў аб бытавым гвалце. У 146 з гэтых выпадкаў адбыліся 

забойствы, а ў 316 выпадках вынікам сталі цяжкія цялесныя пашкоджанні. 

Прастытуцыя ѐсць незаконнай, але лічыцца хутчэй адміністрацыйным правапарушэннем, 

чым крымінальным злачынствам, і пакаранне прадугледжанае мяккае. Улады і мясцовыя 

назіральнікі-праваабаронцы адзначалі, што прастытуцыя не была сур‟ѐзнай праблемай. 

Аднак паводле неафіцыйных дадзеных, прастытуцыя распаўсюджвалася, асабліва па-за 

межамі вялікіх гарадоў. Сеткі арганізаванай прастытуцыі дзейнічалі ў дзяржаўных 

гатэлях, асабліва ў гарадах за межамі Мінска. Па словах высокапастаўленага прадстаўніка 

міністэрства ўнутраных спраў, пратаколы ў сувязі з правапарушэннямі, звязанымі з 

прастытуцыяй, былі складзеныя ў адносінах да 1730 асобаў, у тым ліку 560 у Мінску. 

Паводле ацэнак Святланы Бруцкай, кіраўніка праекта па супрацьдзеянні распаўсюду 

ВІЧ/СНІД, у Мінску займаюцца прастытуцыяй каля 3 000 асобаў. Са студзеня па лістапад 

431 чалавек былі прыцягнутыя да адміністрацыйнай адказнасці за занятак прастытуцыяй. 

У параўнанні з аналагічным перыядам 2008 года іх колькасць павялічылася на 30 

адсоткаў. 

Сексуальныя дайманні, па наяўных звестках, былі шырока распаўсюджаныя, але для 

барацьбы з імі няма спецыяльных законаў, акрамя тых, што караюць за фізічны напад. 

Пары і асобы мелі права вырашаць, колькі мець дзяцей, калі і праз які тэрмін, а таксама 

мелі інфармацыю і сродкі, каб рабіць гэта без дыскрымінацыі. Была агульнадаступнай 

інфармацыя пра сродкі кантрацэпцыі і кваліфікаваная акушэрская і пасляродавая 

дапамога.  Жанчыны і мужчыны мелі аднолькавы доступ да дыягностыкі і лячэння 

інфекцый, што перадаюцца палавым шляхам.  

Міністэрства працы і сацыяльнага забеспячэння адказвае за забеспячэнне роўнасці правоў 

мужчын і жанчын, але яно не мае паўнамоцтваў уводзіць палажэнні, абавязковыя для 

выканання іншымі ўрадавымі ўстановамі. Закон, які ў цэлым выконваўся, гарантуе роўныя 

правы жанчын у адносінах да валодання маѐмасцю і атрымання спадчыны, у сферы 

сямейнага адносінаў і ў сістэме правасуддзя. Закон таксама патрабуе выплаты 

аднолькавага заробку за аднолькавую працу, аднак на справе гэтае палажэнне не заўсѐды 

выконвалася. Жанчын было вельмі мала на вышэйшых кіруючых альбо ўрадавых пасадах. 

Нацыянальны статыстычны камітэт паведаміў, што па стане на 31 снежня, 57,1 адсотка 

беспрацоўных у краіне складалі жанчыны. Закон дае жанчынам права на трохгадовае 

вызваленне ад працы для дагляду за дзіцѐм з захаваннем працоўнага месца па вяртанні на 

працу. Аднак працадаўцы абыходзілі гарантыі працаўладакавання праз падпісанне 

кароткатэрміновых кантрактаў, якія адмаўляліся падаўжаць, калі жанчына зацяжарвала.  



Падчас праверкі 29 прадпрыемстваў Віцебскай вобласці мясцовая пракуратура высветліла, 

што жанчын, якія працавалі і мелі непаўналетніх дзяцей, часам адпраўлялі ў камандзіроўкі 

і даручалі ім працу ў начны час і звыштэрмінова без папярэдняга атрымання іх згоды, што 

ѐсць парушэннем закона. Некаторыя жанчыны працавалі ў экстрэмальных і шкодных 

умовах. 

 

Дзеці  

Грамадзянства вызначаецца па нараджэнні на тэрыторыі краіны ці паводле грамадзянства 

бацькоў. Дзіця грамадзяніна Беларусі ѐсць грамадзянінам Беларусі, дзе б яно ні 

нарадзілася, нават калі другі з бацькоў не ѐсць грамадзянінам Беларусі.  

З цыганскімі дзецьмі неналежна абыходзіліся дзеці-нецыгане і настаўнікі. Бальшыня 

маладых цыган не атрымлівала сярэдняй адукацыі. Не было дзяржаўнай школы для цыган, 

хаця былі школы для яўрэяў, этнічных літоўцаў і палякаў.  

Звесткі пра жорсткае абыходжанне з дзецьмі з‟яўляліся нячаста. Са студзеня па верасень 

ўлады забралі 457 дзяцей ад нядбайных бацькоў і змясцілі іх ў дзіцячыя апякунскія 

ўстановы.  

Прадстаўнік міністэрства адукацыі заявіў 19 лістапада, што колькасць выпадкаў дзіцячай 

парнаграфіі, дзіцячай прастытуцыі і перапраўкі дзяцей з мэтай эксплуатацыі застаецца 

малой. Тым не менш, паступалі паведамленні, што колькасць выпадкаў дзіцячай 

парнаграфіі вырасла, і дзяцей перапраўлялі для камерцыйнай сэксуальнай эксплуатацыі, а 

ў адным выпадку для прымусовай працы. Па стане на 1 кастрычніка, Міністэрства 

ўнутраных спраў зарэгістравала 11 выпадкаў дзіцячай парнаграфіі. Закон прадугледжвае 

пакаранне ў выглядзе пазбаўлення волі на тэрміны да 13 гадоў за выраб і распаўсюд 

парнаграфічных матэрыялаў з выявамі непаўналетніх. 

Згвалтаванне або захады сэксуальнага характару ў дачыненні да заведама непаўнагадовай 

асобы караюцца пазбаўленнем волі на тэрміны да 15 гадоў. За палавы акт з асобай,  якая 

заведама маладзейшая за 16 гадоў, у дачыненні да асобаў, старэйшых за 18 гадоў, 

прадугледжанае пакаранне ў выглядзе пазбаўлення волі на тэрміны да пяці гадоў. 

Было некалькі паведамленняў пра шлюбы паміж дзецьмі ў цыганскай супольнасці, калі 

дзяўчынкі ва ўзросце ад 14 гадоў і хлопчыкі ва ўзросце ад 16 гадоў часта бралі шлюб са 

згоды бацькоў.  

 

Гандаль людзьмі 

 

Закон забараняе ўсе формы гандлю людзьмі, аднак гандаль людзьмі па-ранейшаму быў 

сур‟ѐзнай праблемай, і Беларусь заставалася краінай-крыніцай і краінай транзіту ахвяраў 

гандлю.   

 

Са студзеня па верасень Міністэрства ўнутраных спраў зарэгістравала 321 злачынства, 

звязанае з гандлем людзьмі, у тым ліку 94 выпадкі гандлю людзьмі. Міністэрства таксама 

паведаміла пра выяўленне за той жа перыяд часу 232 ахвяраў, якія былі перапраўленыя за 

мяжу. Большасць з іх сталі аб‟ектамі сэксуальнай эксплуатацыі. 

Жанчын ў асноўным перапраўлі ў Расію, Еўрапейскі Звяз (асабліва ў Германію, Польшчу, 

Чэхію, Кіпр, Літву, Аўстрыю і Нідэрланды), на Блізкі Ўсход (асабліва ў Ізраіль, Ліван, 

Аб‟яднаныя Арабскія Эміраты) і Турцыю. Вываз у Расію – гэта асаблівая праблема, таму 

што мяжа паміж краінамі адкрытая і таму што назіралася тэндэнцыя замоўчвання праблем 

у адносінах з Расеяй з палітычных меркаванняў. Большасць жанчын, якія сталі ахвярамі 

гандлю людзьмі, шукалі магчымасцяў пазбегнуць дрэнных эканамічных умоў або 

сітуацый, звязаных з гвалтам у сям'і. Паводле меркавання мясцовых НДА, узмацненне 

ўрадавых захадаў супраць жорсткага абыходжання ў сям‟і ды алкагалізму прывяло б да 

рэзкага змяншэння колькасці жанчын, што шукаюць працы за мяжой.  

 



Паводле дадзеных Міністэрства ўнутраных спраў, гандляры людзьмі звычайна належалі 

да слаба арганізаваных крымінальных сетак, што падтрымлівалі сувязі з буйнейшымі 

міжнароднымі арганізаванымі крымінальнымі коламі, публічнымі дамамі, клубамі ці 

барамі ў краінах прызначэння. 

Гандляры заваблівалі сваіх ахвяраў праз рэкламныя паведамленні, кадравыя і мадэльныя 

агенцыі, а таксама праз асабісты кантакт з ахвярамі праз сяброў і сваякоў, прапаноўваючы 

працаўладкаванне за мяжой ці нібыта шукаючы партнѐраў для шлюбу. Гандляры часта 

забіралі ў ахвяраў дакументы і прымянялі фізічны і эмацыянальны ціск, сілу, падман і 

прымус для ўсталявання кантролю.  

Закон прадугледжвае крымінальную адказнасць за злачынствы, звязаныя з гандлем 

людзьмі з мэтай сексуальнай ці іншай эксплуатацыі. Маѐмасць асуджаных за гандаль 

людзьмі можа быць канфіскаваная. Мінімальны тэрмін пазбаўлення волі за гандаль 

людзьмі - пяць гадоў з канфіскацыяй маѐмасці, а жорсткія формы гандлю людзьмі 

караюцца пазбаўленнем волі на тэрмін да 15 гадоў. 

Прэзідэнцкія дэкрэты скасавалі крымінальную адказнасць за парушэнні закона, 

здзейсненыя ахвярамі гандлю людзьмі, вызначылі статус ахвяраў і прадугледзелі іх 

абарону, забеспячэнне медыцынскай дапамогай і паслугамі сацыяльнай рэабілітацыі, але 

толькі пры ўмове супрацоўніцтва ахвяраў з уладамі падчас следства і судовага пераследу 

гандляроў. Паступалі звесткі пра тое, што службы, адказныя за супрадзеянне гандлю, 

часта прымушалі ахвяраў супрацоўнічаць са следствам.  

Каардынацыяй дзяржаўных захадаў па барацьбе супраць гандлю людзьмі займаўся 

Дэпартамент па супрацьдзеянні гандлю людзьмі Міністэрства ўнутраных спраў. Аднак 

НДА дзейнічалі больш актыўна ў сферах прафілактыкі і рэабілітацыі. Урадавыя крыніцы 

паведамлялі, што ахвяры больш ахвотна звяртаюцца па дапамогу ў НДА, чым у 

дзяржаўныя ўстановы. НДА, што супрацьстаяць гандлю людзьмі, і міжнародныя 

арганізацыі скардзіліся на тое, што ўрад забяспечваў недастатковую і ў бальшыні 

выпадкаў нематэрыяльную дапамогу, а таксама не здолеў забяспечыць абавязковае 

фінансаванне дапамогі ахвярам. НДА актыўна ўдзельнічалі ў навучанні супрацоўнікаў 

урадавых структур, як праводзіць рэабілітацыю ахвяраў, але былі незадаволеныя тым, як 

рэгіянальныя ўлады прымянялі атрыманыя веды.  

На працягу года не было выпадкаў расследаванняў, крымінальнага пераследу ці 

вынясення прысудаў у дачыненні да службоўцаў за садзейнічанне гандлю людзьмі, аднак 

атрыманне такой інфармацыі магло быць абмежавана з-за адсутнасці свабоды прэсы і 

магчымасці зняволення асобаў за крытыку на адрас службовых асобаў. Аднак па-

ранейшаму паступалі паведамленні пра тое, што службоўцы праваахоўных органаў і 

памежных службаў часта бралі хабар за тое, каб забяспечыць асобам пераход мяжы без 

належнай праверкі дакументаў. Такія дзеянні маглі ўскосна срыяць гандлю людзьмі. Не 

было прыкметаў таго, што ўрад сістэматычна садзейнічаў гандлю людзьмі ці мірыўся з ім. 

Камітэт дзяржаўнага кантролю расследаваў падазрэнні ў службовай карупцыі, звязанай з 

гандлем людзьмі, у рамках дзейнасці Міжведамаснай камісіі па барацьбе са злачыннасцю, 

карупцыяй і абаротам наркотыкаў. 

Ахвяры гандлю рэдка паведамлялі ў міліцыю пра гэтыя злачынствы, баючыся 

неразумення з боку грамадства, праз нежаданне мець справы з уладамі і недахоп 

сацыяльных паслуг і магчымасцяў для рэабілітацыі ахвяраў. Міністэрства працы і 

сацыяльнага забеспячэння падтрымлівала працу 156 цэнтраў сацыяльнага абслугоўвання, 

якія тэарэтычна маглі дапамагчы ахвярам гандлю людзьмі, але толькі 20 спецыялізаваліся 

на прадастаўленні паслуг ахвярам гандлю і мелі “крызісныя” прытулкі. Службовыя асобы 

накіроўвалі дзяцей-ахвяраў гандлю ў 146 сацыяльна-адукацыйных дзяржаўных цэнтраў, 

што падпарадкоўваюцца Міністэрству адукацыі. Каб дапоўніць працу дзяржаўных 

цэнтраў, Праграма развіцця Арганізацыі аб‟яднаных нацый, Міжнарожная арганізацыя па 

міграцыі “La Strada” таксама адкрылі рэабілітацыйныя прытулкі для ахвяраў і іх сем‟яў. 

Больш за 30 няўрадавых арганізацый прадастаўляюць паслугі ахвярам гандлю людзьмі. 



“La Strada” праводзіла заняткі ў многіх тэрытарыяльных цэнтрах падтрымкі ахвяраў 

гандлю, але выказвала незадаволенасць тым, як працягваецца распачатая справа, а таксама 

спаслалася на некалькі выпадкаў, калі службовыя асобы ў рэгіѐнах праяўлялі скептыцызм 

ці нячуласць у дачыненні да ахвяраў. 

“La Strada” і Асацыяцыя маладых хрысціянскіх жанчын вялі гарачую лінію, што 

прапаноўвала кансультацыі ў сувязі з прапановамі працаўладкавання ці шлюбу за мяжой, 

якія маглі быць звязаныя з гандлем людзьмі. Са студзеня 2001 года гарачая лінія прыняла 

больш як 15 000 тэлефанаванняў і 550 электронных лістоў. На працягу года на “гарачую 

лінію” паступіла 770 званкоў і звыш 100 лістоў. 

Улады па-ранейшаму распаўсюджвалі інфармацыю праз дзяржаўныя ўстановы, змяшчалі 

ў дзяржаўным эфіры сацыяльную рэкламу, скіраваную супраць гандлю людзьмі, трымалі 

друкаваныя матэрыялы на ўваходах у нацыянальныя і замежныя дыпламатычныя 

ўстановы, арганізоўвалі круглыя сталы і семінары для НДА і  

Каб прадухіліць гандаль людзьмі, улады загадалі ўсім фірмам, што прапануюць паслугі 

знаѐмстваў праз Інтэрнэт, прайсці перарэгістрацыю, а таксама падаваць інфармацыю пра 

грамадзян і замежнікаў, якія маюць намер сустрэцца асабіста. Улады па-ранейшаму 

прымалі сур‟ѐзныя захады для абмежавання свабоды перамяшчэння і кантролю за 

перамяшчэннем, абвяшчаючы іх скіраванымі ў тым ліку супраць гандлю людзьмі.   

 

Штогадовую справаздачу Дзяржаўнага дэпартамента пра гандаль людзьмі можна знайсці 

на www.state.gov/g/tip. 

 

Асобы з абмежаванымі магчымасцямі 

 

У законе не прапісаныя асобныя забароны на дыскрымінацыю асобаў з абмежаванымі 

магчымасцямі пры працаўладкаванні, атрыманні адукацыі, доступу да медыцынскіх і 

іншых урадавых паслуг, і такая дыскрымінацыя была распаўсюджаная. 

Міністэрства працы і сацыяльнага забеспячэння ѐсць асноўным урадавым ведамствам, 

адказным за абарону правоў людзей з абмежаванымі магчымасцямі. Закон патрабуе, каб 

транспарт, жылыя памяшканні ды ўстановы былі даступныя для людзей з абмежаванымі 

магчымасцямі. Аднак было мала публічных месцаў, даступных для людзей, што 

перасоўваюцца ў інвалідных вазках. Па дадзеных Рэспубліканскай асацыяцыі інвалідаў-

калясачнікаў (РАІК), больш  як 75% людзей з абмежаванымі магчымасцямі не маглі 

выходзіць з дома без дапамогі. 

Улады забяспечвалі людзей з абмежаванымі магчымасцямі мінімальнымі і, паводле 

звестак, нядзейнымі ільготамі. Напрыклад, асобы з абмежаванымі магчымасцямі, калі яны 

жылі асобна, мелі права на 50-адсоткавую зніжку на аплату жылля і камунальных паслуг. 

Мала хто меў права на гэтую ільготу, таму што будынкаў, прыстасаваных для асобаў з 

абмежаванымі магчымасцямі, мала, і такія асобы былі вымушаныя жыць або з сябрамі, 

або са сваякамі. Грамадскі транспарт быў бясплатным для людзей з абмежаванымі 

магчымасцямі, аднак у Мінску ні метро, ні аўтобусы не былі прыстасаваныя для 

вазочнікаў. Урадавае абмежаванне даўжыні працоўнага дня да 7 гадзін для асобаў з 

абмежаванымі магчымасцямі прывяло да таго, што кампаніі неахвотна іх наймалі.  

29 траўня суд у Менску адхіліў пазоў інваліда-калясачніка на атрыманне кампенсацыі за 

тое, што ѐн не здолеў трапіць у тэатр оперы і балета 12 сакавіка. Інвалідны вазок быў 

занадта вялікі, каб прайсці праз галоўны ўваход будынка, а ахоўнікі не дазволілі яму 

трапіць у будынак праз бакавы ўваход, прызначаны для супрацоўнікаў. 

 

Нацыянальныя, расавыя і этнічныя меншасці 

 



Па-ранейшаму адбывалася дыскрымінацыя з боку ўладаў і грамадства супраць этнічных 

палякаў і цыган. Таксама з боку грамадства назіраліся праявы варожага стаўлення да 

прыхільнікаў беларускай нацыянальнай культуры.  

Улады па-ранейшаму пераследавалі непрызнаны Саюз палякаў Беларусі (СПБ), яго 

старшыню Анжаліку Борыс і яе паплечнікаў. 

31 студзеня ўлады дэпартавалі дваіх настаўнікаў, што выкладалі польскую мовы і 

гісторыю ў школе ў Брэсце. Яны ўваходзяць у Саюз палякаў і маюць від на жыхарства ў 

Польшчы. 

19 лютага  міліцыя папярэдзіла Тэрэзу Селівончык, старшыню арганізацыі Саюза палякаў 

у Баранавічах, пра недапушчальнасць дзейнасці ад імя незарэгістраванай арганізацыі. 

У сакавіку ў Гародні міліцыя адмовілася распачаць крымінальную справу па фактах 

пераследу Анджэя Пачобута і яго сям'і. Злачынцы пашкодзілі ўваходныя дзверы яго 

кватэры і па тэлефоне пагражалі яго дачцы фізічнай расправай. Акрамя таго, у пачатку 

сакавіка Міністэрства замежных спраў адклікала акрэдытацыю Пачобута ў якасці 

карэспандэнта замежнага СМІ за "прадузятае" асвятленне падзей у краіне і "паклѐп на 

прэзідэнта". 

23 чэрвеня ў Шчучыне міліцыянты затрымалі чатырох сябраў Саюза на тры гадзіны і 

канфіскавалі іх друкаваныя матэрыялы. 

12 кастрычніка ў Івянцы выканаўцы апісалі маѐмасьць польскага грамадскага цэнтра, 

пасля таго як ананім нібыта паведаміў па тэлефоне пра фінансавыя парушэнні, быццам бы 

здзейсненыя установай.  

У дачыненні да цыганскай супольнасці, якая складае ад 40 000 да 60 000 чалавек, 

працягвалася дыскрымінацыя і боку ўладаў і грамадства. Цыганская супольнасць па-

ранейшаму сутыкалася з праблемамі высокага ўзроўню беспрацоўя і нізкага ўзроўню 

адукацыі. У 2005 годзе ўлады ацэньвалі ўзровень беспрацоўя сярод цыган у 80 адсоткаў. 

Часта цыганам адмаўлялі ў доступе да вышэйшай адукацыі ў дзяржаўных універсітэтах. 

Аднак 3 снежня АУСРН паведаміў, што цыганская супольнасць не сутыкаецца з 

праблемамі, якія патрабавалі б “увагі” ўладаў. Прадстаўнікі ўладаў таксама заявілі, что 

ўзровень беспрацоўя сярод цыган зніжаецца і што сітуацыя з наведаннем дзецьмі школы 

паляпшаецца.  

Згодна з законам, руская і беларуская мовы маюць аднолькавы статус, аднак на практыцы 

ўлады ў асноўным карысталіся рускай.  

У 2007 годзе Рыгор Васілевіч, старшыня Канстытуцыйнага суда, засведчыў, што 

дыскрымінацыя адбываецца “нярэдка”, але сцвердзіў, што ў выпадках дыскрымінацыі 

звычайна праводзіцца адпаведнае разбіральніцтва.  

Улады ўспрымалі прыхільнікаў беларускай мовы як палітычных апанентаў рэжыма, і таму 

па-ранейшаму пераследвалі і запужвалі акадэмічныя і культурніцкія колы, што імкнуліся 

папулярызаваць беларускую мову. Улады рабілі саступкі карыстальнікам беларускай 

мовы, напрыклад, пагаджаліся на змену шыльдаў з назвамі вуліц на беларускамоўныя і 

выпускалі больш інфармацыйных праграм па-беларуску, але прапановы па пашырэнні 

выкарыстання мовы стала адкідалі. 

 

Іншыя віды злоўжыванняў і дыскрымінацыі ў грамадстве; праявы гвалту на падставе 

сэксуальнай арыентацыі і гендэрнай ідэнтычнасці 

 

Гомасексуалізм не ѐсць незаконным, аднак была шырока распаўсюджаная дыскрымінацыя 

ў дачыненні да асобаў-ГЛБТ, і адзначаліся выпадкі пераследу. Паводле паведамленняў 

мясцовай групы па абароне правоў ГЛБТ, падкантрольныя дзяржаве СМІ імкнуліся 

паменшыць колькасць удзельнікаў акцый пратэсту ў сакавіку 2006 года пасля 

прэзідэнцкіх выбараў, называючы гэтыя акцыі часткай “блакітнай рэвалюцыі”.  

У лютым у Гомелі ўлады адмовілі мясцовым актывістам супольнасці геяў у дазволе 

правесці 12 лютага імпрэзу “Права на каханне”, падчас якой яны планавалі 



распаўсюджваць адукацыйныя матэрыялы і павышаць ступень інфармаванасці грамадства 

пра гамафобію і дыскрымінацыю ў дачыненні да гомасэксуалістаў. Мінскія ўлады таксама 

адказалі адмовай на падобны запыт.  

22 ліпеня Сяргей Андросенка, кіраўнік праекта “GayBelarus”, паведаміў, што беларускія 

мытнікі канфіскавалі 25 экзэмпляраў часопіса для геяў, якія яму даслалі. Паводле слоў 

службоўцоў, яны канфіскавалі выданне, таму што яно не было зарэгістраванае ў краіне. 

Вельмі рана 24 жніўня пасля спрэчкі ў бары невядомыя пайшлі за абаронцам правоў геяў 

Максімам Царковым і здзейснілі напад на яго. Падчас нападу нападаўцы лаяліся на ахвяру 

і выкрыквалі гамафобскія абразы.  

23 верасня ў Гомелі КДБ праінфармавала мясцовага абаронцу правоў геяў Святаслава 

Семянцова, что ў адносінах да яго распачатая крымінальная справа за ўдзел у дзейнасці 

незарэгістраванай арганізацыі. КДБ таксама пагражаў Семянцову, што абвінаваціць яго ў 

прадастаўленні замежнай крыніцы паклѐпніцкай інфармацыі і ў дыскрэдытацыі. 

17 снежня ў Мінску суд пастанавіў аштрафаваць актывіста ЛГБТ Аляксандра Гагарына на 

105 000 рублѐў (35 даляраў) за ўдзел у несанкцыянаваным пікеце перад Іранскай 

амбасадай. Актывісты правялі акцыю пратэсту супраць пакарання смерцю асобаў-ЛГБТ у 

Іране. 23 снежня за ўдзел у тым пікеце міліцыя аштрафавала Сяргея Андросенку на 875 

000 рублѐў (300 даляраў) і Сяргея Прадзеда на 350 000 рублѐў (120 даляраў). 

 

Іншыя праявы гвалту і дыскрымінацыі ў грамадстве 

 

Па-ранейшаму існавала праблема дыскрымінацыі з боку грамадства ў дачыненні да 

асобаў-насіцеляў ВІЧ/СНІД, і хвароба ўспрымалася грамадствам з моцным асуджэннем, 

нягледзячы на большую дасведчанасць у пытаннях ВІЧ/СНІДу і цярпімасць у адносінах да 

носьбітаў віруса. Напрыклад, у радзільных дамах ВІЧ-інфіцыраваных жанчын ужо не 

ізалявалі ад астатніх. Аднак паводле інфармацыі Офіса ААН на барацьбе са СНІД, ад 

носьбітаў ВІЧ/СНІДу па-ранейшаму паступалі шматлікія паведамленні пра выпадкі 

дыскрымінацыі. У верасні ўлады паведамілі, што ў краіне 10 950 носьбітаў ВІЧ. 

У лістападзе Беларуская асацыяцыя ВІЧ-станоўчых асобаў паведаміла пра атрыманне каля 

15 скаргаў ад ВІЧ-станоўчых жыхароў Светлагорску, паводле якіх настаўнікаў тых  школ, 

дзе вучацца іх дзеці, праінфармавалі пра іх ВІЧ-станоўчы статус. Паводле звестак 

асацыяцыі, мясцовыя ўлады атрымалі гэтую інфармацыю ад мясцовага наркадыспансера і 

падзяліліся ѐй са школамі ў адказ на патрабаванне ўказа прэзідэнта пра тое, каб улады 

назіралі за сітуацыямі ў сем‟ях, дзе бацькі ўжываюць наркотыкі. Асацыяцыя была 

занепакоеная тым, што раскрыццѐ канфідэнцыяльнай медыцынскай інфармацыі можа 

выклікаць дыскрымінацыйнае стаўленне да дзяцей, бацькі якіх ѐсць носьбітамі ВІЧ.  

 

Раздзел 7: Правы працоўных 

 

а) права на стварэнне аб‟яднанняў 

 

Закон дазваляе працоўным, за выключэннем супрацоўнікаў службаў бяспекі і вайскоўцаў, 

ствараць незалежныя саюзы і далучацца да іх, але на практыцы ўлады не паважалі гэтае 

права. На працягу года ўрад па-ранейшаму намагаўся перашкодзіць дзейнасці незалежных 

саюзаў, спыніць іх дзейнасць і ўсталяваць поўны кантроль над усялякай прафсаюзнай 

дзейнасцю. Сярод захадаў для дасягнення гэтых мэтаў былі частыя выпадкі непадаўжэння 

працоўных дамоваў з сябрамі незалежных прафсаюзаў і адмовы некаторым прафсаюзам у 

рэгістрацыі. 

Паводле слоў лідэра Беларускага кангрэса дэмакратычных прафсаюзаў (БКДП) 

Аляксандра Ярашука, пасля з‟яўлення ў 1999 годзе дэкрэта прэзідэнта Лукашэнкі, паводле 

якога прафсаюзы абавязаныя праходзіць дзяржаўную рэгістрацыю, не быў зарэгістраваны 

ніводзін незалежны прафсаюз.  



 

Закон прадугледжвае права на правядзенне страйкаў, аднак жорсткі кантроль уладаў за 

правядзеннем масавых сходаў ствараў складанасці для прафсаюзаў у іх правядзенні. У 

многіх выпадках кіраўніцтва і мясцовыя ўлады блакіравалі спробы працоўных 

арганізаваць страйк праз абвяшчэнне такіх дзеянняў незаконнымі. 

Падкантрольная ўладам Федэрацыя прафсаюзаў Беларусі (ФПБ) была найбуйнейшай 

прафсаюзнай арганізацыяй у краіне з заяўленай колькасцю сябраў каля 4 мільѐнаў. Аднак 

выглядае на тое, што гэта лічба завышаная, бо агульная колькасць усіх працоўных у 

краіне складае прыкладна 4 мільѐны. БКДП быў самым вялікім незалежным аб‟яднаннем і 

складаўся з трох прафсаюзаў з агульнай колькасцю сябраў каля 7 тысяч. Сябрамі 

незалежных прафсаюзаў былі каля 9,5 тысяч чалавек.  

9 снежня Леанід Козік, старшыня ФПБ, заявіў, што “правакацыі” і “патрабаванні” тых 

прафсаюзаў, што не ўваходзяць у ФПБ, трэба ігнараваць.  

 

Мясцовыя ўлады па-ранейшаму адмаўлялі ў рэгістрацыі Віцебскай, Магілеўскай і 

Гомельскай арганізацыям Прафсаюза працоўных радыѐ- і электроннай прамысловасці 

(РЭП). Паводле паведамленняў РЭП, улады адмовіліся рэгістраваць Магілѐўскую 

арганізацыю, таму што ўладальнік офіснага памяшкання, дзе месцілася арганізацыя, пад 

ціскам уладаў не дазволіў арганізацыі выкарыстаць адрас офіса як юрыдычны. 22 

красавіка ў Магілѐве суд пакінуў без зменаў рашэнне аб адмове ў рэгістрацыі.  

7 студзеня РЭП паведаміў, што ў Рэчыцы гарадскія ўлады зарэгістравалі офіс арганізацыі, 

хаця раней арганізацыі было двойча адмоўлена ў рэгістрацыі, і спроба аспрэчыць адмову ў 

судзе была беспаспяховай.   

Улады не дазволілі РЭПу правесці серыю акцый пратэсту па ўсѐй краіне 3 красавіка. РЭП 

меў намер распаўсюджваць інфармацыю пра парушэнні правоў прафсаюзаў.  

 

Улады выкарыстоўвалі адміністрацыйныя меры і сістэму індывідуальных кантрактаў з 

працоўнымі, што падпісвалі ў асноўным на тэрміны ад аднаго да пяці гадоў, для 

абмежавання ўдзелу грамадзян у дзейнасці незалежных прафсаюзаў, а таксама 

рэгіянальных, нацыянальных і міжнародных арганізацый працоўных.  

16 студзеня ў Бабруйску суд прысудзіў працаўніку мясцовага завода і сябру Свабоднага 

прафсаюза Васілю Курляндчыку пакаранне ў выглядзе грамадскай працы на тэрмін 18 

месяцаў нібыта за збіццѐ завадскога майстра ў жніўні 2008 года. Па словах Курляндчыка, 

у выніку інцыдэнта ѐн атрымаў траўму чэрапа і галаўнога мозгу і быў змешчаны ў 

бальніцу на два тыдні. Па яго меркаванні, абвінавачанні сталі вынікам яго шматлікіх 

скаргаў кіраўніцтву на незаконныя адлічэнні з яго заробку, што нібыта былі зробленыя за 

брак вытворчасці.  

12 кастрычніка ў Бабруйску суд пакінуў без зменаў дзве вымовы Міхаілу Усціновічу, 

лідэру незалежнага прафсаюза, што мае 20 сябраў і дзейнічае на заводзе “Белшына”. 

Усціновіча абвінавацілі ў парушэнні працоўных палажэнняў прадпрыемтва. Калі б у 

дачыненні да Усціновіча было прымененае трэцяе дысцыплінарнае спагнанне, яго маглі б 

звольніць.  

У студзені Міністэрства юстыцыі адмовіла ў рэгістрацыі прафсаюзу малога і сярэдняга 

бізнэсу “Разам” нібыта за астутнасць пратакола заснавальнага сходу арганізацыі, неаплату 

рэгістрацыйных пошлін і адсутнаць некаторых дакументаў. Лідэр арганізацыі “Разам” 

Мікалай Канах паведаміў, што працэдура рэгістрацыі “залішне ўскладненая” і настойваў 

на тым, што арганізацыя падала на рэгістрацыю ўсе неабходныя дакументы.  

Улады таксама рабілі захады супраць лідэраў і актывістаў прафсаюзаў. На працягу года 

больш як 30 сябраў РЭП былі вымушаныя выйсці з прафсаюза, пасля таго як сутыкнуліся 

з пагрозай звальнення.  

 



Працаўнікоў, якіх успрымалі як прыроджаных лідэраў і якія ўдзельнічалі ў працы НПО ці 

апазіцыйнай палітычнай дзейнасці, рэгулярна звальнялі за такую дзейнасць. Напрыклад, у 

кастрычніку лідэра Магілѐўскай суполкі Беларускай сацыял-дэмакратычнай партыі 

“Грамада” Ігара Барысава звольнілі з працы нібыта за невыкананне прафесійных 

абавязкаў. У 2006 годзе Барысаў таксама страціў працу з-за сваѐй палітычнай дзейнасці. 

 У адпаведнасці з рашэннем суда ад 18 снежня, кіраўніцтва гідраэлектрастанцыі ў Лукомлі 

аднавіла на працы Аляксея Габрыэля, лідэра мясцовага незалежнага прафсаюза. Працоўны 

кантракт з Габрыэлем не працягнулі ў кастрычніку, і было шырока прызнана, што 

звальненне было выкліканае яго прафсаюзнай дзейнасцю.  

 

б) права на самаарганізацыю і калектыўнае вядзенне перамоваў  

Закон прадугледжвае права працоўных на самаарганізацыю і калектыўнае вядзенне 

перамоваў, аднак улады і кіраўніцтва дзяржаўных прадпрыемстаў стала ўмешваліся ў 

дзейнасць прафсаюзаў і перашкаджалі працоўным у спробах калектыўна весці перамовы, 

у некаторых выпадках адвольна прыпынялі дзеянне калектыўных пагадненняў.  

30 ліпеня ФПБ выпусціла рэкамендацыі для працадаўцаў, каб тыя падпісвалі калектыўныя 

пагадненні толькі з найбольш шырока прадстаўленым прафсаюзам незалежна ад таго, ці 

ѐсць на прадпрыемстве сябры іншых прафсаюзаў. Паводле меркавання лідэра БКДП 

Ярашука, такія захады парушаюць правы прафсаюзаў.  

З 2004 года ўрад патрабуе ад работнікаў дзяржаўных устаноў, якія складаюць каля 80 

адсоткаў працоўных краіны, падпісання кароткатэрміновых працоўных кантрактаў. Хаця 

такія кантракты можна падпісваць на тэрміны да пяці гадоў, бальшыню падпісвалі на 

адзін год, што давала ўладам магчымасць звольніць любога супрацоўніка, проста 

адмовіўшыся падоўжыць з ім кантракт. Многія сябры незалежных прафсаюзаў, 

палітычных партый і грамадзянскіх арганізацый згубілі працу ў выніку прымянення гэтай 

практыкі.  

11 жніўня ў Брэсце кіраўніцства прадпрыемства “Рыѐна” прымусіла 11 з 12 сябраў РЭП 

выйсці з прафсаюза пад пагрозай нявыплаты заробкаў пасля таго, як РЭП зрабіў спробу 

давесці, што прапанаваныя ім умовы працы шкодныя, каб яны маглі атрымаць 

адпаведную кампенсацыю.  

На працягу года Полацкае аддзяленне СПБ працягвала беспаспяховыя перамовы з 

адміністрацыяй Полацкага прадпрыемства “Шкловалакно” з сувязі з нежаданнем 

прадпрыемства дазволіць СПБ карыстацца тымі ж паўнамоцтвамі, якімі карыстаецца 

канкурэнт арганізацыі, праўрадавая ФПБ.   

У адрозненне ад папярэдняга прыкладу, у Барані прадпрыемства “Лѐс” перастала 

прымушаць сябраў Свабоднага прафсаюза металістаў выйсці з прафсаюза і далучыцца да 

ФПБ.  

Няма спецыяльных законаў ці выключэнняў з агульных палажэнняў працоўнага 

заканадаўства, якія рэгулявалі б дзейнасць у шасці свабодных эканамічных зонах краіны.  

 

в) забарона прымусовай і абавязковай працы 

Закон забараняе прымусовую ці абавязковую працу, аднак паступалі паведамленні пра 

вываз жанчын, мужчын і дзяцей за межы краіны для сексуальнай эксплуатацыі і 

прымусовай працы. 

На працягу года ўлады абвясцілі некалькі “суботнікаў”, паводле якіх супрацоўнікі 

ўрадавых, дзяржаўных устаноў і многіх прыватных прадпрыемстваў былі абавязаныя 

працаваць у суботу і заробкі пералічыць на фінансаванне дзяржаўных сацыяльных 

праграм. Супрацоўнікаў, што адмаўляліся ўдзельнічаць, наймальнікі і ўлады штрафавалі і 

запалохвалі. 

 

г) забарона на выкарыстанне дзіцячай працы; мінімальны ўзрост для працаўладкавання  

 



Закон забараняе працоўную эксплуатацыю дзяцей, у тым ліку прымусовую і абавязковую 

працу, і вызначае прымальныя умовы працы. Урад у асноўным выконваў гэтыя законы. 

Мінімальны ўзрост для працаўладкавання - 16 гадоў. Пры наяўнасці пісьмовай згоды 

аднаго з бацькоў ці афіцыйнага апекуна, працоўнае пагадненне можа падпісваць 14-

гадовы падлетак. Паводле наяўных дадзеных, Генеральная пракуратура ў асноўным 

эфектыўна сачыла за выкананнем гэтых палажэнняў. Непаўналетнім асобам (да 18 гадоў) 

было дазволена працаваць у няшкодных умовах (аднак забаронена працаваць 

звыштэрмінова, у выходныя дні і дзяржаўныя святы), калі праца не шкодзіла здароўю 

падлетка і не перашкаджала атрыманню адукацыі.  

 

д) прымальныя ўмовы працы  

Па стане на 1 лістапада, мінімальная заработная плата складала 220 080 беларускіх рублѐў 

за месяц (каля 102 даляраў), што не магло забяспечыць прымальны ўзровень жыцця 

работніка і яго сям‟і. У лістападзе сярэдні заробак быў на ўзроўні 1 012 900 беларускіх 

рублѐў за месяц (355 даляраў).  

Закон абмяжоўвае звычайны працоўны тыдзень 40 гадзінамі і прадугледжвае не менш як 

суткі адпачынку за тыдзень. Складанае эканамічнае становішча краіны вяло да таго, што 

многія сістэматычна працавалі значна менш за 40 гадзін на тыдзень, а заводы часта 

адпраўлялі працоўных у адпачынак без аплаты ў сувязі з адсутнасцю попыту на 

прадукцыю прадпрыемства. Закон прадугледжвае абязковую аплату за звыштэрміновыя 

гадзіны працы і аплочаны адпачынак, а таксама абмяжоўвае звыштэрміновую працу 

чатырма гадзінамі кожныя 2 дні, а максімальную колькасць звыштэрміновых гадзін - ста 

дваццаццю на працягу года. Паводле наяўных звестак, лічыцца, што ўлады эфектыўна 

кантралявалі выкананне гэтых нормаў. 

Закон вызначае мінімальныя патрабаванні да бяспекі ўмоў працы і да аховы здароўя 

працоўных, аднак часта наймальнікі ігнаравалі гэтыя нормы. Працоўныя на многіх 

прадпрыемствах цяжкага машынабудавання не карысталіся нават мінімальнымі сродкамі 

бяспекі. Ёсць дзяржаўная інспекцыя па працоўнай бяспецы, аднак яна не мела 

дастатковых паўнамоцтваў, каб прымусіць наймальнікаў выконваць патрабаванні, і часта 

пакідала парушэнні без увагі.  

Міністэрства працы паведаміла, што ў перыяд са студзеня па чэрвень на працоўных 

месцах загінулі 83 чалавекі і 338 чалавек атрымалі сур‟ѐзныя траўмы. Паводле 

паведамленняў міністэрства, няшчасныя выпадкі на працоўных месцах адбываліся па 

прычынах неасцярожнасці, кепскіх умоў працы, няспраўнага абсталявання і кепскай 

падрыхтоўкі і навучання. У 6 адсотках выпадкаў гібелі і атрымання цялесных 

пашкоджанняў на вытворчасці працоўныя знаходзіліся пад уздзеяннем алкаголю. Закон не 

забяспечвае права працоўных адмовіцца ад выканання работ у небяспечных і шкодных 

умовах і не рызыкаваць пры гэтым страціць працу.  

 


